
I.
Vœntanlegir Svo er til stofnað, að á næstu 
safaningar missirum semji nefnd Dana og 

íslendinga um sambandsmál þess- 
ara þjóða. Eins og að likindum ræður, gera 
íslendingar sér alltítt um þessa fyrirhuguðu 
samninga.

Flestum mönnum hér á landi er það Ijóst, 
að takist þessir samningar vel, muni þeir hafa 
mikið gott i för með sér. Frelsi þjóðarinnar 
eykst, þróttur hennar og ábyrgðarmeðvitund. 
Trygging fæst fyrir réttarstöðu landsins. Ottinn 
við núverandi stjórnarástand, sem býr i brjóst- 
um margra manna, hverfur. Góður hugur i 
Dana garð eflist og fúsleikur til samvinnu við 
pá. Beiskjan i stjórnmáladeilum vorum rénar 
og eðlilegur friður kemst á i landinu.

Að hinu leytinu mun flestum vera það 
Ijóst, að takist samningar alls ekki, þótt til 
þeirra sé stofnað, fyrir þá sök, að Danir reyn- 
ist fráhverfir réttarkröfum Islendinga, þá muni 
það með ýmsum hætti hafa miklar afleiðingar.

Þær afleiðingar mundu að sjálfsögðu verða 
ógeðfeldar ölluin þeim íslenzkum mönnum, sem 
nú gera sér von um, að vér getum sem sam- 
bandsþjóð Danmerkur náð öllum þeim þroska 
og allri þeirri menning, sem oss er áskapað, og 
hyggja gott til samvinnu við þá. En þeir 
mundu fráleitt fá við þær afleiðingar ráðið.

í þriðja lagi dylst það væntanlega fæstum, 
að yrðu fulltrúar Islendinga svo slysnir, að 
semja um sambandsmál þeirra annan veg en 
íslendingum þætti viðunanlegt, þá mundi það 
auka vandræöi til mikilla muna. Afleiðingarn- 
ar af því mundu verða svo viðsjárverðar, að 
öllum mun vera mjög óljúft að hugsa til þeirra; 
en miklu óljúfara að hafa nokkura reynd af 
þeim.

Sammála Ekki hyggjum vér neinn veru-
um réttinn legan ágreining vera um það hér

á landi, hvern rétt vér Islendingar 
eigum í sambandsmáli voru. Vitaskuld eru 
sumir ekki fróðir um það að fullu. Umræður 
hafa ekki veríð miklar um málið á síðustu ár- 
um, af órsökum, sem vér munum síðar víkja 
að. Fyrir því er ekki nema eðlilegt, að mörg- 
um sé úr minni liðið sumt af þeim ágætu rök- 
semdum, sem komið hafa fram í málinu. En 
hitt hyggjum vér óhætt að fullyrða, að þeir 
Islendingar, sem kunnugir eru stjórnarmáls- 

umræðunum frá næstsíöasta fjórðungi 19. aldar- 
innar, muni vera nokkurn veginn sammála um 
rétt vorn.

Ósammála Samt eru Islendingar ekki, 
um Tcröfurnar sem stendur, sammála um kröf- 

urnar, að því er bezt verður 
séð. Fyrir því er þjóðinni áreiðanlega mjög 
órótt.

Agreiningurinn stafar af þvi, að sumir leið- 
togar þjóðar vorrar vantreysta því, að vér get- 
um fengið réttmætum kröfum vorum framgengt. 
Þeir vantreysta sanngirni og réttlæti Dana. Og 
þeir vantreysta vorri fámennu og fátæku þjóð 
til þess að etja kappi við Dani. Fyrir þvi vilja 
þeir láta undan síga fyrir ofureflinu.

Aðrir eru þeir, sem ala í brjósti ötiuga von 
þess, að dönskum frelsisanda og dönsku rétt- 
læti hafi aukist það magn á siðustu árum, að 
sé málstað vorum lýst fyrir Dönum, þá sé það- 
an fullrar sanngirni að vænta. En jafnframt 
halda þeir menn þvi fram, að þó að sú von 
bregðist, þá eigi afleiðingin af því ekki að verða 
sú, að vér seljum af hendi þá sjálfstæði þjóðar 
vorrar, sem vér höfum átt rétt á um hálfa 7. 
öld og jafnan gert tilkall til, þegar vér höfum 
nokkurs krafist — þegar kröfur vorar hafa ekki 
druknað í kúgun og vesöld. Reynist Danir 
ófáanlegir til þess að unna oss réttar í málinu, 

þá er það i augum þessara manna eingöngu 
vottur þess, að alt samband með löndunum sé 
óeðlilegt, hvorugri þjóðinni sæmd né gagn, en 
að minsta kosti annari þeirra farg og bölvun. 
Og þeir eru þess fulltrúa, að allir samningar 
um sambandsmál vort, sem ekki eru reistir á 
sögulegum og eðlilegum rétti þjóðar vorrar, 
muni verða að svo beisku óánægjuefni hér á 
landi, nú þegar, og ekki síður á ókomnum tim- 
um, að til þeirra sé fyrir engan mun stofnandi.

Gamli- Árið 1262 gengu íslendingar undir 
sáttmdli vald Noregskonungs. Að því leyti 

varð Island sambandsland Noregs, 
að einn varð konungur yfir báðum löndunum. 
En ekki að neinu öðru leyti. ísland varð ekki 
nartur úr Noregi, né landshluti háður Noregi. 
Islendingar höfðu löggjafarvald, dómsvald og 
landsstjórn alla út af fyrir sig. Norðmenn 
höfðu ekkert vald yfir ísiandi né málum þess, 
hvorki beint né óbeint.

Svo skýrt var kveðið á um það, að Island 
væri frjálst, óháð land, eftir er sáttmálinn var 
gerður við konung, að slíkt verður naumast 
gert með skýrari orðum. Islendingar lofa að 
gjalda konungi skatt, svo framt sem hann haldi 
við þá skilmála nokkura, sem hann hafði játað 
og fram eru teknir i Gramla-sáttmála. En rjúfi 
konungur eða arfar hans skilmálana, þá eiga 
Islendingar að vera lausir allra mála. Þetta 
ákvæði er orðað svo:

»Halda skulum vér og vorir arfar allan 
trúnað við yður, meðan þér og yðar arfar haldið 
trúnað við oss og þessar sáttargjörðir fyrirskrif- 
aðar, en lausir, ef rofin verður af yðvarri hálfu 
að beztu manna yfirsýn«.

Samningsrof Snemma tók að brydda á því,
lconungs að skilmálarnir væru að ein-

hverju leyti rofnir af konungs 
hálfu. En framan af gættu Islendingar þess af 
mikilli árvekni, að ekki væri gengið á rétt sinn. 
Einkum fóru að verða brögð að brigðmælgi af 
konungs hálfu eftir er sambandið komst á 
með Norðurlandarikjunum 1380. Ríki konungs 
var orðið víðlendara, og fyrir þvi lögðu menn 
minni rækt við þau lönd, er fjær voru. Fornt 
skipulag gleymdist, og menn hirtu minna og 
minna um norræna tungu og siðu, en sömdu 
sig að háttum Þjóðverja. Um það þótti mest 

vert að fá haldið öllum Norðurlöndum undir 
einum konungi. Og þol og þrótt tók að draga 
úr íslendingum og árvekni þeirra um réttindi 
landsins.

Béttarstað- En engin breyting varð á réttar- 
an óbreytt arstöðu landsins. Islendingar láta 

við og við getið skilyrða sinna 
og sýna það, að þeir muna eftir réttindum sín- 
um og gjöra sér far um að gæta þeirra. Svo 
er um bréf þeirra, er þeir hyltu Eirík konung 
af Pommern. Bréfið ber það með sér, að þeir 
vinna trúnaðareiðinn sjálfviljugir og með þvi 
skilyrði, að konungur haldi frið við þá og lög 
og láti þá verða aðnjótandi allra þeirra réttar- 
bóta, er landinu höfðu verið áður svarin. Kon- 
ungur er þar og mintur á að sjá um þær sigl- 
ingar til landsins, 'er menn höfðu áskilið sér i 
Gamla sáttmála, en ekki fengið þá um langan 
tíma. Hollustueiða þá, er Norðmenn sóru 
Kristófer konungi af Bayern og Karli Knúts- 
syni, mátu Islendingar að engu, þóttust alls 
ekki bundnir við þá eiða, er konungum voru 
unnir þar eystra, og töldu þá sér óviðkotnandi 
— af því að Island var sjálfstætt ríki. Og 
alþingisskjöl frá 1520, 1588 og 1649 bera þess 
Ijóst vitni, að Islendingar telja sig hvorki hafa 
afsalað sér sjálfstæði landsins né ætla að gera 
það. Og í tveim þeirra (1520 og 1649) er ber- 

um orðum vitnað í Gamla-sáttmála sem réttar- 
grundvöll.

Viðurkenning- Að hinu leytinu komu hvað 
ar lconungs eftir annað fram af hálfu kon- 

ungs viðurkenningar um þá 
skyldu þeirra að halda vel uppi fornum lögum 
og rétti landsins. I bréfum Kristjáns 3. (1551), 
Friðriks 2. (1559) og Friðriks 3. (1649) verður 
ekki annað séð en að konungur setji þá skyldu 
alveg jafnhliða þeirri skyldu Islendingá að 
vinna honum hollustueiða.

Valdið i ■ Fram að þeim tímum, er einveldið 
landinu hófst, beitti alþingi jafnan löggjaf- 

arvaldi sínu með sam'a hætti sem 
áður, í þvi nær öllum innlendum málum. Á 
dómsvaldinu varð sú ein lögleg breyting með 
tilskipun 1563, að yfirréttur var settur til þess 
að dæma um lögmannsúrskurði. I þeim rétti 
átti höfuðsmaður sæti og 24 dómendur. Lög- 
maður hafði áður haft æðsta dómsvald, nema 
hvað konungur mátti stöku sinnum, »með ráði 
beztu manna«, rjúfa úrskurð hans. Með þessari 
tilsk. var að eins settur nýr dómur innanlands, 
en íslenzk mál ekki lögð í -danskan dóm. 
Reyndar komst tilsk. þessi ekki í framkvæmd 
fyr en 30 árum siöar, fyrir mótspyrnu íslend- 
inga. Og öll landstjórn á íslandi var út af 

fyrir sig. Hirðstjórinn, er siðar var kallaður 
höfuðsmaður, hafði konung einan yfir sér, en 
engan annan. Við landstjórnina í Noregi hafði 
hann ekkert saman að sælda, eftir er aðsetur 
konungs varð i Danmörku. Það er ein af hin- 
um mörgu sönnunum þess, að Island var hvorki 
talið partur úr Noregi né Danmörku, heldur 
alveg sjálfstætt land, er laut konungi einum, 
jafnstætt Danmörku og Noregi að lögum.

Og með einveldistímabilinu verður engin 
breyting á réttarstöðu Islands andspænis öðrum 
löndum.

Einveldið Annars var það ekkert annað en 
lögleysa lögleysa, er kallað var, að ein- 

veldinu væri komið á hér á laudi.
9 9

I marzmán. 1662 var Islendingum boðið 
með konungsbréfi að kjósa nefnd manna til al- 
þingis, til þess að vinna arfhyllingareið i hend- 
ur höfuðsmanni. Þetta var gert og nefndarmenn 
komu á þing. En höfuðsmaður kom ekki. I 
þinglok var hann enn ókominn. Þá héldu 
nefndarmenn burt. Þeir vissu ekki, að um 
neitt annað væri að tefla en arfhyllingareið. 
Og þeim þótti hann óþarfur. Á íslandi gekk 
konungsvaldið að erfðum, eins og i Noregi, að 
lögum; að því leyti stóð hér alt annan veg á 
en staðið hafði á i Danmörku. Þessa láta 
nefndarmenn getið i alþingisbókinni, áður en 

þeir ríða af þingi, og biðja konung velvirðing- 
ar á þvi, að málinu sé frestað að þessu sinni.

Kópavogs- Höfuðsmaður kom á þingstaðinn,. 
fiindurinn þegar nefndarmenn voru nýfarnir.

Hann sendi þegai’ menn eftir þeim. 
Og i lok júlimánaðar komu þeir saman íKópa- 
vogi. Þar sóru þeir hyllingareið 28. júlí. En 
einveldi var ekki nefnt á nafn i þeim eiðstaf.. 
Þegar þeir höfðu unnið eiðinn, lagði höfuðs- 
maður fram skjal á dönsku, og fór þess á leit 
við nefndarmenn, að þeir rituðu nöfn sín undir 
það. Skjalið var einveldisskrá handa Islandi.. 
Nefndarmenn skildu það fæstir. Þeim var sagt,. 
að þetta væri afsal landsréttindanna. Þá vildu 
þeir ekki skrifa undir. Höfuðsmaður taldi þeim 
þá trú um, að alt væri hættulaust, ekki væri 
til þess stofnað að svifta þjóðina réttindum, í 
engu ætti að breyta landslögum né stjórn, og 
fram á þetta væri farið eingöngu fyrir siða sak- 
ir. Nefndarmenn létu þá til leiðast, en samt 
með þeim fyrirvara, að þeir væntu þess, að 
þeir mættu halda »landslögum sínum fornum«.

Hewaldi Samkvæmt hinni síðustu vitneskju,. 
heitt sem fengist hefir um málið, hefir

hervaldi verið beitt í Kópavogir 
jafníramt fortölunum. Vopnuðum hermönnum 
var skipað umhverfis fundarmenn. Höfðingjar 

íslendinga, Brynjólfur Sveinsson biskup og Árni 
•Oddsson lögmaður, færðust undan að rita undir 
einveldisskrána. Höfuðsmaður benti þeim þá á 
hermennina, og spurði þá, hvort þeir sæju 
þessa. Frásögn um þetta hefir Hannes Þor- 
steinsson ritstjóri fundið í safni Jóns Sigurðsson- 
ar, á blöðum með eiginhendi Árna Magnússon- 
ar, og birt hana í Þjóöólfi 27. marz þ. á. Að- 
ur hefir mönnum verið ókunnugt um þetta at- 
ferli.

Nefndarmönnum er allsendis ókunnugt um, 
aö um nokkura breyting sé að tefla, þangað til 
efni einveldisskrárinnar er skýrt fyrir þeim. 
Þeir hafa ekkert umboð frá landsmönnum til 
þess að rita nöfn sin undir hana. Þeir gera 
það fyrir þá sök, að þeir treysta þeim loforðum 
er þeir höfðu fengið frá höfuðsmanni fyrir hönd 
konungs. Og vopnaðir hermenn eru umhverfis 
þá og ógna þeim. Einveldisskráin var jafnvel 
ekki nokkuru sinni rituð i alþingisbókina, og 
hún kemur ekki fyrir sjónir alþýðu manna á 
Islandi fyr en meira en 100 árum siðar.

Alþingi skírskotar Til enn frekari skilnings- 
til Gamla-sáttmála auka þess, er fyrir mönn- 

um vakti á alþingi 1662, 
er rétt að benda á það, að alþingi samþykti 
þá, í tilefni af alt öðru en málaleitun konungs, 
yfirlýsing þess efnis, að allir íslendingar eigi 

að ganga eftir þvi, að samningsatriði Gamla- 
sáttmála séu haldin.

Skildaginn hald- Svo virðist, sem höfuðsmað- 
inn tvo áratugi ur (Henrik Bjelke) hafi tal- 

að af einlægni við Islend- 
inga, þegar hanu taldi þá á að rita nöfn sín 
undir einveldisskrána. Hann hefir ætlast til 
þess, að undirskriftar-skilyrði þeirra og loforð 
þau, er hann gaf af konungs hálfu, yrðu hald- 
in. Auðsætt er og, að hann hefir tjáð Friðriki 
konungi 3. málavöxtu, og að konungur hefir 
fallist á skildagann. Löggjöf íslands og lands- 
stjórn stóð með öllu óhögguð meira en 20 ár 
eftir erfðahyllinguna.

Sambandið 
við önnur 
lönd Óbreytt 

Einveldi hefir aldrei verið kom- 
ið á hér á landi með löglegum 
hætti. En þó að svo hefði ver- 
ið, þá breytti það i engu að lög- 
f f

Islands við ömiur lönd. Islandum sambandi
varð ekki fremur partur úr Noregi eða Dan- 
mörku fyrir það, að konungur vrði hér einvald-V A 7 O v

ur. Islendingar gjörðu þá þessa breytingu á 
stjórnarfyrirkomulagi sínu sem jafn-sjálfstæð 
þjóð og þeir höfðu áður verið. Og þeir urðu 
ekkert fremur undir aðrar þjóðir gefnir fyrir 
þá breytingu.

Löggjafarvdld Alþingi béitti löggjafarvaldí 
alþingis sínu þangað til um 1720.

Okunnugt er, að stjórnin hafi 
nokkuru sinni hlutast til um, að það hætti laga- 
samning. Það hefir orðið sumpart fyrir sinnu- 
leysi og margs konar eymd þjóðarinnar, sum- 
part vegna þess, að hinir æðri embættisménn> 
og stjórnarráðin tóku þau störf meira og meira 
að sér, án þess nokkuð væri til íslendinga leit- 
að um þau.

Dómsvald Dómsvaldiö var óbreytt að lögum 
að minsta kosti um 100 ár fram- 

an af einveldistímabilinu. Málum var samt við 
og við skotið til hæstaréttar, ef konungur leyfði 
og þeir æsktu þess, sem beðið höfðu lægra hlut. 
En erindisbréf hæstaréttar nefna ekki íslenzk 
mál. Og engin lög um hæstarétt eru birt hér 
á landi fyr en tilsk. 7. júní 1760. Jafnvel eft- 
ir þann tíma voru slík lög mjög sjaldan birt 
hér. Arið 1800 var alþingi af numið, og þar 
meö var dómsvald lögréttu og lögmanna úr 
sögunni.

Gragngerð En eftir 1683 varö gagngerð breyt- 
stjórnar- ing á stjórnartilhöguninni. I stað 
öreyting höfuðsmanns, sem hafði verið eini 

liðurinn milli þjóðarinnar og kon- 
ungs, komu nýir embættismenn, sem skiftu völd- 

nm með sér innaiilands. Og í Kaupmannahöfn 
var farið að draga íslandsmál inn í stjórnar- 
skrifstofur þar, grauta þeim saman við mál 
Pana og Norðmanna og þvæla þeim úr einni 
skrifstofunni í aðra. Hugmyndin um sjálfstæði 
íslands varð við það æ óljósari og grautar- 
kendari.

Óljós stjóm- Ekki er nokkurt viðlit að átta 
arslcilningur sig á því, hvernig stjórnin hefir 

hugsað sér stjórnarafstöðu Is- 
lands við önnur lönd Danakonungs á 18. öld 
og framan af hinni 19. Stundum er svo að 
erði kveðið i stjórnarskjölum, sem Island sé 
utan við »riki og lönd« konungs. Stundum er 
það utan við »ríki« hans. Stundum utan við 
»ríki konungs í Norðurálfu«. Stundum er það 
»norskur landshluti«. Stundum er það »ný- 
lenda«. Stundum er það eingöngu »landshluti« 
— einhvers lands —, en því neitað með orða- 
laginu, að það sé »nýlenda«. Enn fremur er 
því í mörgum skjölum skipað sæti alveg jafn- 
hliða Danmörk og Noregi. Og af einu opnu 
bréfi að minsta kosti (7. marz 1787) verður 
ekki annað séð, en að stjórnin liti á ísland sem 
»ríki« (»Island, eður hin önnur riki Vor í Norð- 
urálfu«).

En hvað sem liður þessum orðtækjum 
stjórnarinnar, sem aldrei stóðu á steini, þá er 

hitt vist, að hún viðurkendi sérstöðu landsins 
með ýmsum hætti i verkinu á einveldistíma- 
bilinu. Ýmis konar óregla var látin við gang- 
ast, einkurn i samningum við erlendar þjóðir 
og í stjórnarathöfninni. En sú óregla rýrði ekki 
sjálfstæðirétt landins að neinu leyti.

Islendingar Samt er hitt enn auðsærra, að>
afsöluðu Islendingar afsöluðu sér aldrei
sér ékki þjóðarsjálfstæði sinni á einveld-
sjálfstœðinni istímunum. Þeir lögðust undir

höfuð að mótmæla ruglingnum, 
sem kom á meðferð Islandsmála. En þegar 
vel er að gætt, er það einkar-skiljanlegt og 
eðlilegt. Þeir áttu enga stétt tiginna manna í 
landinu, er væri á verði um réttindi þeirra. 
Og þeir áttu engan fulltrúa hjá konungi, vissu 
þvi ekki og gátu ekki vitað, hvað var að ger- 
ast. Enda var þvi mörgu haldið leyndu. Þeir 
áttu við mestu ánauð að búa. Og um aldamót- 
in 1700 eru harðindi svo mikil, hungur og 
manndauði, að til landauðnar horfði. Þess var 
sannarlega ekki að vænta, að bændur hér á 
landi gætu verið árvakrir um stjórnarfyrirkomu- 
lag sitt. Þeir báru þaö, sem á þá var lagt. 
En þeir afsöluðu sér aldrei neinu.

Traustur réttar- 
grundvöttur

Af þvi, sem hér að framan 
er sagt, vonum vér, að> 

þeim, sem ókunnugir eru málinu, verði það að' 
nokkuru Ijóst, að íslendingar gátu reist málstað' 
sinn á traustum réttargrundvelli, þegar stjórn- 
máladeila þeirra við Dani hófst, um miðja síð- 
ustu öld. En fljótt höfum vér orðið yfir sögTi 
að fara, rúmsins vegna, og mörgu slept, sem. 
skýrir málið itarlegar og sannar sjálfstæðirétt 
Islands. Þeir, sem frekari vitneskju vilja fá 
um málið, geta fengið hana í ritgjörðum Jóns 
Sigurðssonár í Nýjum félagsritum, einkum samt 
og í beztri heild i hinni ágætu ritgjörð hans- 
»Um landsréttindi íslands« (N. fél. 1856), sem 
hann frumritaði á dönsku gegn J. E. Larsen.. 
Þar eru röksemdirnar af svo mikilli nákvæmni 
samdar og svo veigamiklar, að enginn hefir 
enn reynt að hnekkja þeim.

Ráðgjafar- Eftir 1830 fer að koma rót á 
þing Dana] g stjórnarmál íslands. Danirfengu 

ráðgjafarþing 1834, JEydanir og- 
Jótar sitt þing hvorir. Á þing Eydana var ís- 



16

lendingum ætlað aö senda 2 menn. íslendingar 
tóku þessari ráðstöfun illa og konungur kaus 
sjálfur fulltrúa fyrir íslands hönd.

Alþingi íslendingar undu þessari tilhögun hið 
stofnað versta, og um alt land var ritað und- 

ir bænarskrár þess efnis, að Island 
fengi þing sér. Mótspyrnan gegn því að eiga 
þing með Dönum kom fram með ýmsum öðr- 
um hætti. Árangurinn af þeirri mótspyrnu 
varö sá, að alþingi var stofnað. Það kom 
fyrsta sinn saman 1845. Þvi voru ætluð sömu 
réttindi sem þingum Dana.

Gengið á Ekki var þess samt langt að biða, 
réttindi að gengið væri á þau réttindi af 
alþingis stjórn Dana. Með auglýsing kon- 

ungs 4. apr. 1848 voru kvödd sam- 
an þing Eydana, Jóta og Slésvíkurmanna til 
þess að ræða kosningarlög, er kjósa átti eftir á 
ríkisfund fyrir lönd Danakonungs, að Holtseta- 
landi og Lauenborg undanskildum. Þessi fund- 
ur átti að semja grundvallarlög handa Danmörk. 
Eftir frumvarpi stjórnarinnar áttu þjóðkjörnir 
menn á fundinum að vera 145, en 48 konung- 
kjörnir, fyrir Danmörk og Slésvík. Island átti 
ekki að senda neinn þjóðkjörinn mann á þenn- 
an fund. En i tölu hinna konungkjörnu áttu 5 
að vera af íslands hálfu. Ekki verður séð, 

hverja stöðu stjórnin hefir ætlað íslandi i hinu 
nýja Danmerkurriki. Sennilega hefir hún ekki 
vitað það sjálf. En rangsleitnin við íslendinga 
leynir sér ekki. Stjórnin leggur kosningalaga- 
frumvarp fyrir þing Dana. En alþingi Islend- 
inga er látið fornspurt. Og frá íslandi á eng- 
inn þjóðkjörinn maður að koma, en 145 Danir 
og Slésvikurmenn. Þetta fyrirkomulag sam- 
þyktu Danir á þingum sinum.

Stjórnmála- Nii þótti íslendingum enn óvæn- 
hreyfingar lega horfa. (Jm alt land var 

megn hreyfing í þátt átt, að varð- 
veita réttindi landsins. Fundur var haldinn á 
Þingvelli til þess að ræða málið, og hann var 
sóttur úr öllum fjórðungum landsins. Bænar- 
skrár með undirskriftum, sem skiftu þúsundum, 
voru sendar konungi. Þar var farið fram á, 
að Island fái þing sér á jafnfrjálsum grundvelli 
og með sömu réttindum sem þing Dana, og að 
Islendingar fái að kjósa, eftir frjálslegum kosn- 
ingarlögum, til þjóðfundar í landinu sjálfu, til 
þess að ráðgast um þau atriði i hinni fyrirhug- 
uðu stjómarskipun Danmerkurrikis, sem bein- 
línis og eingöngu komi íslandi við, og sérstak- 
lega um fyrirkomulag alþingis, áður en þau 
atriði verði staðfest af konungi.

2

Góður Rosenörn, stiftamtmaður á íslandi,
drangur mælti skörulega með þessum bænar-

skrám. Og árangurinn varð mikill. 
Konungur ritar stiftamtmamii bréf (23. sept. 
1848), og tók það þar meðal annars fram, að 
Islendingar skyldu eiga sitt atkvæði á þingi í 
landinu sjálfu, um það, hver staða þess skuli 
vera í ríkinu, áður en það mál verði leitt til 
lykta, og lofaði að leggja fyrir næsta alþingi 
þær ráðstafanir, sem gera þyrfti til undirbún- 
ings málinu. Að hinu leytinu höfðu Islending- 
ar eftir atvikum mikinn viðbúnaö, og hugir 
manna voru fullir af nýjum vonum og nýju 
fjöri. A alþingi 1849 var samþykt frumvarp 
til kosningarlaga fyrir þetta þing (þjóðfundinn) 
sem konungur hafði lofað, og það náði, að 
mestu óbreytt, staðfesting konungs.

Þjóðfundur- Þessi fundur átti að taka til starfa
inn settur i Reykjavik 4. júli 1851. En

þá var ókomin skipun konungsfull- 
trúa. Sömuleiðis voru og ókomin öll frumvörp, er 
leggja átti fyrir fundinn. Trampe greifi, sem 
þá var stiftamtmaður, hafði frétt, að hann ætti 
að verða konungsfulltrúi. Honum kom saman 
um það við þingmenn, að hann skyldi setja 
þingið 5. júlí, svo að menn gætu að minsta kosti 
tekið til undirbúningsstarfa. Skipan konungs- 
fulltrúa kom 10. júlí. En gleymst hafði í Kaup- 

mannahöfn að láta frumvörpin veröa skipaninni 
samferða. Þau komu 12. júlí. G-reifanum voru 
þinglausnir i sjálfsvald settar, og hann lof- 
aði afdráttarlaust að taka til greina þessa 
töf, sem þingmenn áttu enga sök á, þegar að 
þvi ræki að ákveða þingslit.

Verkefni þjóð- Verkefni þingsius var að
fundarins semja sér þingsköp og íhuga

þrenn stjórnarfrumvörp: um 
verzlun landsins, um gtöðu Islands i rikinu og 
um kosningar til alþingis. Svo mikill hraði 
var á málunum hafður, að þingið kaus hlutfalls- 
nefndir eftir þingsköpunum, áður en unt var 
að samþykkja þau að fullu. Verzlunarmálið 
tókst að útkljá; frumvarp stjórnarinnar var sam- 
þykt með mjög miklum breytingum. Hin málin 
tókst ekki að útkljá, vegna þeirra atburða, sem 
síðar skal verða skýrt frá.

Stöðulaga- 
frumvarp 
stjómarinnar

Af frumvarpinu um stöðu ís- 
lands í ríkinu er það fyrst að 
segja, að þar var umsvifalaust 
gerð tilraun til þess að rjúfa

loforð konungs frá 23. sept. 1848. Á ísland er 
litið sem danskt hérað og talið »sjálfsagt, að 
öll þau mál, er snerta að eins Island sem hluta 
af rikisheildinni, verða að heyra undir hina 

2*  

æðstu rikisstjórn«, konung og ríkisþing, ef lög- 
gjafarmál eru. »Vald þetta hlyti ríkisþingið að 
hafa, hvort sem íslendingar ættu þar fulltrúa 
eða ekki«; en sanngjarnt, »að gefinn sé íslend- 
ingum kostur á að senda þjóðkjörna menn á 
rikisþingið, eins og er um önnur umdæmi ríkis- 
ins«. Fyrir þvi eru 50 greinar frumvarpsins 
um kosningar til landsþings og fólksþings. 
Grundvallarlög Danmerkur áttu að vera gild á 
íslandi; reyndar er þess getið í ástæðunum, að 
einstöku greinar séu í grundvallarlögunum um 
það, er ekki sé til á Islandi, og margar aðrar, 
sem ekki sé nokkur kostur að koma þar við, 
eftir eðli landsins sjálfs; en óþarfi sé að fella 
þær greinar úr, sem ekki komi Islandi við, og 
auðsætt, að þær, sem ekki sé unt að beita hér, 
verði »að skilja á þann veg, að eigi má heimta, 
að þeim sé fylgt beinlínis eftir oröunum«. í 
sérmálum íslands átti löggjafarvald konungs 
ekki að vera bundið við samverknað ríkisþings, 
heldur átti að beita þvi með þeirri tilhlutun af 
alþingis hálfu, sem því nú (1851) er veitt, eða 
eftirleiðis kann að verða veitt. Ráðgjafar áttu 
ekki að bera neina ábyrgð fyrir alþingi. Sér- 
málin voru svo takmörkuð, að dönsku löggjaf- 
arvaldi var ætJað að skifta sér af öllum fiokk- 
um þeirra. Til dæmis má geta þess, að jafn- 
vel latínuskóli landsins var undanskilinn yfir- 
ráðum Islendinga. I rikissjóð áttu að renna 

allir skattar aðrir en beinir skattar, sömuleiðis 
nafnbótaskattar og tekjur af konungsjörðum. 
En ríkissjóður tók að sér að greiða laun æðstu 
embættismanna, kostnað við lærðaskólann, 
kostnað íslenzkra fulltrúa á ríkisþingi og útgjöld 
til póstferða milli Danmerkur og íslands. Að 
gefa landsmönnum vald á beinum sköttum 
sjálfra þeirra þótti svo mikilvægt i ástæðum 
frumvarpsins, að það yrði ekki réttlætt með 
öðru en því, hve torvelt ríkisþinginu væri að 
ætlast á um áhrif ' þau, er nýjar álögur gætu 
haft á landið. Konungur hét þvi að leggja 
ekki ný útgjöld á landssjóðinn, né hækka þau, 
er þá voru ákveðin, né leggja á nýja eða 
hærri skatta til landssjóðs, nema með sam- 
þykki alþingis. En tekið er það fram í ástæð- 
um þessarar greinar, að ekki megi veita full- 
trúaþingi nokkurrar landsdeildar jafn-víðtækan 
rétt til að ákveða skatta, eins og rikisþingið 
hefii', enda væri það ekki í samræmi við það 
fyrirkomulag, að ráðgjafar beri ábyrgð fyrir 
rikisþingi einu. En með þessari grein sé al- 
þingi veitt alt það, er veita megi, ef sambandi 
landsins við ríkið eigi ekki að raska með öllu. 
Með lagaboði fyrir Island sérstaklega átti að 
ákveða, hvert vald alþingi yröi veitt í æðri 
stjórn innanlandsmála, »líkt þvi, sem kann að 
verða ákveðið uin æðri sveitastjórnir i Dan- 
mörku«. Nokkur von er gefin um það, að 

alþingi fái að athuga reikninga og úrskurði þá, 
og að því verði leyft að einhverju öðru leyti 
að taka þátt í innanlandsstjórniiini. Loks er 
þvi heitið, að þegar frumvörp til breytinga á 
lögum þeim, sem gilda fyrir ísland, verði lögð 
fyrir rikisþingið, þá skuli áður verða leitað um 
það álits alþingis, »að Svo miklu leyti, sem 
verða má«. En afdráttarlaust er það tekið 
fram í ástæðunum, að það loforð geti ekki 
verið takmarkalaust.

Þetta er nokkurt sýnishorn af frumvarpi 
stjórnarinnar. Þetta var íslendingum boðið, 
frjálsri sambandsþjóð, sem að landsrétti var 
alveg jafnstæð Dönum. Islendingum var ætlað 
að afneita umsvifalaust réttindum og sögu ætt- 
jarðar sinnar og gerast undirlægjur Dana.

Þingmenn íslendingar höfnuðu þeim kosti,
andmœla þingmenn létu þegar uppi, ófeimn-

ir, en með mikilli stillingu, við 
byrjunarumræðu málsins, hvern veg þeir litu á 
þetta tilboð. Trampe greifi reyndi þegar frá 
byrjun að fæla menn frá því’ og banna mönn- 
um að halda fram réttindum þjóðarinnar. Hann 
lýsti yfir því, að fundurinn ætti ekki sama vald 
eins og ríkisfundurinn í Danmörk, hefði að eins 
ráðgjafarvald; og hann bannaði mönnum að 
ræða það, hvort Island væri hluti »ríkisins« eða 
ekki, né heldur máttu þeir um það tala, hvort 

grundvallarlögin giltu hér á landi. Þessu hvoru- 
tveggju hélt hann fram að væri þegar ráðið til 
lykta, og þingmenn máttu ekki fara út af þeim 
grundvelli, er frumvarpiö var reist á. En 
þeir sintu þessu ekki.

Nefndin I nefndinni, sem sett var i málið, 
voru 5 veraldlegir embættismenn 

(Jón Guðmundsson sýslumaður, siðar ritstj. Þjóð- 
ólfs, Kristján Kristjánsson land- og bæjarfógeti, 
síðast amtmaður, Jósef Skaftason héraðslæknir, 
Eggert Briem sýslumaður, Þórður Sveinbjörns- 
son háyfirdómari, konungkj.), 2 prófastar (Hannes 
Stephensen og Halldór Jónsson, konungkj.), 1 
hreppstjóri (Stephán Jónsson) og 1 embættislaus 
maður (Jón Sigurðsson). Þessi nefnd varð sam- 
mála, að einum manni undanteknum (Þ. Svb.). 
Hann hélt þvi fram, að þinginu sé heimilt að 
ráða stjórninni frá að lögleiða frumvarpið, ef 
þvi þyki næg ástæða til þess, og eins að laga 
það í ýmsum greinum; en það hafi hvorki köll- 
un né vald til að búa til nýtt frumvarp á alt 
öðrum grundvelli. Jafnframt lætur hann þess 
getið, að hann geti ekki samþýðst »þá aðferð, 
sem stjórnin hefir valið, til að innleiða hér í 
landi grundvallarlög Danmerkur, sem að öllu 
er ólik þeirri aðferð, er hingað til um langan 
aldur hefir verið viðhöfð um hina dönsku lög- 
gjöf, sem hér hefir átt að lögleiðast«. Eins 

mótmælir haiin og þeim ummælum í frumvarpi 
stjórnarinnar, þar sem alþingi er jafnað við 
sveitastjórnir i Danmörku; segir að þau eigi 
engan stað.

Tillögur Meiri liluti nefndarinnar kom með 
meirihlutans tillögur um aðalatriðin í »stöðu 

landsins í konungsveldinu« og 
stjórnarfyrirkomulagi þess. Þessi eru sam- 
bandsatriðin:

»1. ísland hefir konung og konungserfðir 
saman við Danmörku. . Hver önnur málefni 
skuli vera sameiginleg með Islandi og Dan- 
mörku eða öðrum hlutum einveldisins, er kom- 
ið undir samkomulagi.

2. Konuugur tekur nafn Islands i titil sinn.
3. Ákvarðanir þær, sem standá í grund- 

vallarlögum Danmerkurrikis frá 5. júní 1849,
4.—7. og 9.—17. gr., um konungserfðir, ríkis- 
stjórn o. fl., ná einnig til Islands. Verði þess- 
um ákvörðunum breytt, þá á Island þar i at- 
kvæðisrétt, og sömuleiðis ef það kemur fyrir, 
að velja skal konung og ákveða erfðirnar eftir- 
leiðis (grundvallarl. I. 15. gr. í niðurlagi).

4. Island skal eiga erindisreka af sinni 
hálfu hjá konunginum. Erindisreki þessi skal 
vera íslenzkur maður, kosinn af konungi; hann 
skal eiga setu og atkvæði i ríkisráðinu, eins og 

aðrir ráðg'jafar konungs, í þeim málum, semi 
kunna að verða sameiginleg og Island varða.

5. í löggjöf um hin sameiginlegu mál. 
tekur ísland jafnan þátt aö tiltölu við aðra 
hluti konungsveldisins eftir þvi fyrirkomulagi,. 
sem þar á verður.

6. Kostnað til hinna sameiginlegu mála 
greiðir ísland eftir fólksfjölda og efnahag i. 
samanburði við hvorttveggja í hinum hlutum 
veldisins. Upphæð þess, er Islandi ber þannig 
að greiða, verður fastákveðin í eitt skifti eftir 
uppástungu konungs og samþykki alþingis.

Alþingi ákveður, hversu greiða skuli tillag 
þetta, en ekki má þingið lækka það úr því,. 
sem það verður ákveðið, eða neita því«.

Eins og menn sjá, er hér haldið fast við 
forn réttindi landsins. Sjálfstæðina í sérmálun- 
um er farið fram á að tryggja, og eins út á. 
við, þó að eðlilegu sambandi sé haldið við Dan- 
mörku. Island á með öðrum orðum að vera. 
frjálst sambandsland, eins og það hafði jafnan 
verið að lögum. Alla yfirdrotnun Dana á að 
giröa fyrir. »Þegnar þegnanna« vilja menu 
ekki vera. En óskoruð hollusta kemur fram 
við konung. Engin merki sjást annars en að 
menn vilji vera i samvinnu við Dani og félags- 
skap um þau mál, sem eðlilegt er, að sameigin- 
leg séu. Og byrðarauki vilja menn ekki vera 
Dönum, heldur greiða kostnað sameigin- 

legra mála eftir fólksfjölda og efnahag. Allar 
kröfurnar eru hóflegar og sanngjarnlegar, 
svo sem sæmir þeim mönnum, er vita, hvern 
rétt þeir eiga, hvers þeir þarfnast og hvað 
þeir vilja.

Þjóðfundin- Nefndarálitið kom aldrei til
um slitið umræðu. Nefndin hafði verið

kosin 21. júli. Hún skilaði 
áliti sínu 7. ágúst.

Forseti kvaddi til fundar 9. ágúst. Að 
gjörðabók samþyktri stóö konungsfulltrúi upp 
og las mönnum ræðu, er samin haföi verið fyrir 
hann, því að hann var lítt fær í íslenzku. Efnið 
var þetta: Fundurinn hefði nú staðið 5 vikur, 
og nú væri sá dagur kominn, er hann heföi 
ætlað að slíta fundinum. Það væri »harla leið- 
inlegt«, að fundurinn hefði ekki lokið ætlunar- 
verki síuu. En fundinum væri einum um að 
kenna. Hann hefði varið óhæfilega löngum tíma 
til þess að búa til þaíi þingsköp, er tafiö hefði 
fyrir framkvæmdum þingsins. Ekki hafi fund- 
urinn heldur notað krafta sina, heldur falið 
nær því sömu mönnunum að fjalla um öll mál- 
in, og tafið fyrir þeim með þeim hætti. Um 
kosningamálið sé ekkert nefndarálit komið. Og 
álit meiri hlutans í stjórnarskipunarmálinu sé 
svo úr garði gert, að fundurinn h'afi enga heim- 
ild til þess að taka það til umræðu, nema þvi 

sé vísað aftur til nefndarinnar til nýrrar og 
löglegri meðferðar. Fyrir því sé ekki til neins 
að lengja þingið um nokkura daga, og hann 
ætli nú þegar að slíta þvi, til þess að valda 
ekki landinu meiri óþarfa-útgjöldum, en það 
hafi þegar orðið fyrir.

Þingmenn Jón Sigurðsson, framsögumaður 
mótmœla nefndarinnarinnar, bað sér hljóðs 

til þess að verja aðgerðir hennar 
og þingsins. Þyi var neitað. Og konungsfull- 
trúi sagði þjóðfundinum sliÞð i nafni konungs. 
Jón Sigurðsson mótmælti þessari aðferð í nafni 
konungs og þjóðarinnar, og áskildi þinginu rétt 
til þess að kæra fyrir konungi þá lögleysu, sem 
höfð heföi verið i frammi. Og þingmenn stóöu 
npp og sögðu flestir einum rómi: »Vér mót- 
mælum allir!«

Staðlausar Svo lauk þessum fundi, sem menn 
niðbárur höfðu tekiö með svo miklum 

fögnuði og svo ’ miklum vonum. 
Tilraun konungsfulltrúa til þess að skella skuld- 
inni á fundinn fyrir ofbeldisverk það, er hann 
framdi, jók mjög á gremjuna út af þvi, hvernig 
skvlaus réttur landsins var troðinn undir fót- 
nm. Ríkisfundur Dana hafði staðið meira en 
71/2 mánuð. En þjóðfundur Islendinga, sem 
hafði alveg sama verk af höndum að inna fyrir 



28

ísland eins og' rikisfundurinn fyrir Danmörky 
hafði staðiö 4 vikur, frá þvi er hann fekk stjórn- 
arfrumvörpin. Tveim virkum dögum eftir að 
stjórnarfrumvörpin komu voru þingsköpin sam- 
þykt að fullu, og þau var farið að nota, áður 
en timi hafði unnist til að samþykkja þau, eins 
og áður er sagt. Þau voru alveg sniðin eftir 
þingsköpum danska rikisfundarins að flestu, 
þar á meðal í þeim atriðum, sem tefja meðferð 
málanna, svo að trygging sé meiri þess, að vel 
verði frá þeim gengið. Stjórnarskipunarmál- 
inu og kosningamálinu var skotið til sömu 
nefndar, af þvi að þau voru svo nátengd. Og 
til hvers hafði konungur kvatt til fundarins, ef 
íslendingum átti ekki að minsta kosti að vera 
heimilt að gera þar grein fyrir sínum málstað? 
Engin af viðbárum konungsfulltrúa var að neinu 
hafandi. Þingslitin voru ekkert annað en óhæfa 
og ofbeldi.

Verst stjórnar- 
verlc aldarinnar

og mörg ill þó.

Atferlið við þjóðfundinn hefir 
þótt verst stjórnarverk unnið 
hér á landi á siðustu öld, 

Og ekki bætti það úr skák, 
að flokkur hermanna -var sendur hingað, til 
þess að ógna fundinum og landslýð. Það hafði 
íslendingum verið boðið einu sinni áður — í
Kópavogi. En ekki oftar.

Ávörp til Tcon- Þjóðfundarmenn létu ekki sitt 
ungs og þjóðar eftir liggja að fylgja fram 

áliti fundarins. Allir þjóð- 
kjörnir fundarmenn nema tveir (Páll Melsteð, 
sonur forseta, og síra Þórarinn Kristjánsson) og 
einn konungkjörinn þingmaður (Halldór Jónsson 
prófastur, siðast á Hofi) rituðu undir ávarp til 
konungs, mótmæltu þar atferlinu við fundinn 
og fóru fram á, að stjórn landsins veröi falin 
mönnum, sem þjóðin geti haft traust á, að frum- 
varp til stjórnarlaga yrði samið í samræmi við 
tillögur meiri hluta nefndarinnar, og að það 
frumvarp yrði lagt fyrir þing á Islandi, sem 
kosið hafi vérið til með sama hætti eins og til 
þjóðfundarins. Þeir sendu og ávarp til þjóðar- 
innar. Og þjóöin svaraði þvi bæði með ávörp- 
um til fulltrúanna og bænarskrám til konungs. 
Undiskriftirnar skiftu þúsundum.

Öllu synjað En alt kom fyrir ekki. Alls 
var synjað, sem um var beðið.

JRangsleitnin Og jafnframt sýndi stjórnin það 
alvörumál með ýmsum hætti, að henni var 

rangsleitnin við Islendinga al- 
vörumál. Hún átti vald á einu prentsmiðju 
landsins, og hálft ár bannaði hún prentun »Þjóð- 
■ólfs«, af því að blaðið studdi þjóðfundarstefn- 
una. Hún bannaði þingkosning þeirra embættis- 

manna, sem ritað liöfðu undir ávarpið til kon- 
ungs. Og' suma þeirra svifti hún embætti 
(Kristján Kristjánsson, sem þá var land- og 
bæjarfógeti, en siðar amtmaður, og Jón Guð- 
mundsson, sem var settur sýslumaður í Skafta- 
fellssýslu; þá gerðist hann blaðamaður, ritstj. 
Þjóðólfs um 20 ár).

Sextán ára ]>óf Enginn bilbugur vanot á 
stjórninni enn. En tvívegis 

var þvi lofað, að engar breytingar skuli verða 
gerðar á stöðu Islands i rikinu, án þess leitað 
sé áður um þær álits alþingis. Alþingi sendi 
hverja bænarskrána á fætur annari‘(1853, 1857, 
1859, 1861, 1863). En aldrei kom annað en af- 
svar. Viðbárurnar voru ýmsar: Að ekki væri 
unt að ákveða stöðu einstaks lands gagnvart 
alríkinu, fyr en alrikisstjórnarskipun væri komin 
á (1855) — stjórnarmál og fjárhagsmál lands- 
ins væru svo nátengd, að þau mætti ekki kljúfa 
sundur (1861, 1863) — eða þá engar ástæður 
til færðar (1859). Á alþingi 1865 lagði stjórnin 
fram lagafrumvarp um fjárhagsskifti íslands og*  
Danmerkur, og lofaði að taka fyrir stjórnarmál 
landsins, þegar fjárhagsmálið yrði útkljáð. Al- 
þingi vísaði þvi frumvarpi frá með gildum 
ástæðum, en beiddist þess, að hið bráöasta yrði 
kvatt til þjóðfundar af nýju, og að fyrir hann 
yröi lagt frumvarp um stjórnarbótarmálið ásamt 

fjárhagsmálinu. En stjórnin var ófáanleg tiE 
þess.

Sjórnlaga-frv. Þar á móti lagði stjórnin fyrir
stjórnarinntór alþingi 1867 frumvarp til stjórn-
1867 arskipunarlaga handa íslandi..

Og þvi verður ekki neitað, að> 
mikið hafði á unnist. Nú átti alþingi að verða 
alt annan veg háttað en sveitarstjórnum i Dan-
mörku.

Eftir þessu frumvarpi átti Island að verða 
»óaðskiljanlegur hluti Danmerkur ríkis«. En 
ekki áttu aðrar greinar grundvallarlaganna að 
gilda hér en ákvæöi þeirra um rikiserfðir, rétt 
konungs til að hafa stjórn með höndum í öðr- 
um löndum, trúarbrögð konungs, myndugleika 
hans, viðtöku við stjórninni, ríkisstjórn í for- 
föllum konungs og um það, er konungdómur- 
inn er laus. Ýms mál eru upp talin, er sam- 
eiginleg skuli vera með íslandi og Danmörku,. 
auk þeirra, er áöur eru nefnd. En i öllum öðr- 
um Islandsmálum átti landið að hafa »löggjöf 
sína og stjórn út af fyrir sig«. Konungur átti 
að ákveða, »hverjum ráðgjafa sinna hann fengi 
i hendur þau mál, er eingöngu kæmu við Is- 
landi«. En um. ábyrgð hans átti að skipa fyrir 

Kineð sérstökum lögum. Á íslandi átti að setja 
»eitt æðsta stjórnarvald«, einn mann eða fleirir 
er hefði á hendi í nafni konungs stjórn allra 

áslenzkra sérmála. En það stjórnarvald átti að 
vera ábyrgðarlaust og að öllu undirlægja ráð- 
herrans.

Þingmenn Þinginu þótti í fyrstu ísjárvert að 
hika sig taka þetta frumvarp til umræðu.

Það var ekki annað en ráðgjafar- 
þing. Og það hafði jafnan haldið því fram, að 
stjórnarmál landsins ætti að leggja fyrir þjóð- 
fund, sem kosið væri til eftir frjálslegum kosn- 
ingarlögum, þing, sem hefði samþyktaratkvæði 
um málið, eins og ríkisfundurinn danski. En 
konungsfulltrúi lýsti yfir því skýlaust, að al- 
þingi væri ætlað samþyktaratkvæði, og að kon- 
ungur mundi ekki valdbjóða nein ný stjórnar- 
skipunarlög án samþykkis alþingis. Þá létu 
þingmenn þetta atriði ekki verða til fyrirstöðu.

Þingið Og fyrir þessa tilslökun stjórnar- 
.slákar til innar, og fyrir allan þann drátt, 

sem orðinn var á málinu, og 
knýjandi nauðsyn þess, að komast út úr verstu 
ógöngunum, og örvænting þess, að þessi örlitla 
þjóö mundi fá reist rönd við ójöfnuðinum, kom 
meiri samningafýsi fram hjá þinginu en nokkuru 
sinni fyr eða síðar. Vitanlega var hér um alt 
annan réttargrundvöll að tefla en þann, er þjóðin 
átti og þing hennar hafði jafnan haldið fram. 
Og ekki var orðið við þeirri brýnu þörf og 

sjálfsögðu kröfu, að yfirstjórn sérmálanna væri 
i landinu sjálfu. Frumvarpið bar þess engin 
merki, að Island væri frjálst sambandsland 
Danmerkur. En í því var fólgin viðurkenning 
sérstakra landsréttinda. Og yfirleitt gekk þingið 
að þeim grundvelli, sem frumvarpið var samið 
á, og breytti því tiltölulega lítið. Tvær voru 
þær breytingar, sem helzt var hugsanlegt, að 
Danastjórn léti sér liggja í nokkuru rúmi. önn- 
ur var sú, að i stað þess, að Island yrði »óað- 
skiljanlegur hluti Danmerkur ríkis« skyldi það 
vera »óaðskiljanlegur hluti Danaveldis með sér- 
stökum ]andsréttindum«. Hin var sú, að þeir 
embættismenn, sem trúað yrði fyrir æðstu stjórn 
innanlands, skyldu hafa sérstaka ábyrgð og geta 
skrifað undir lög með ráðgjafa. Enginn vafi 
er á því, að það hefir verið mörgum þingmönn- 
um þungbært að slaka svona mikið til. En 
þeir vissu það, að lítilmagninn verður oft mik- 
ið til friðar að vinna.

Nú hugðu menn fastlega, að takast mundu 
sættir og samkomulag. En alt fór þaö á annan 
veg. Nú líélt stjórnin inn á nýja braut. En 
áður en skýrt verður frá þeim atburðum, er nú 
gerðust, virðist oss réttast að minnast nokkur- 
um orðum á annan lið deilunnar, fjárhagsmálið.

3

Utgjöld lands- 
manna eftir 
Gamla-sáttmála

Þegar íslendingar gengu 
Noregskonungi á hönd, var 
svo um sainið, að hinir efn- 
aðri bændur gyldu honum

10 álnir i skatt. Honum báru og nokkurar 
óvisar tekjur, svo sem vigsbætur og fleira. I 
móti komu nokkur mikilsverð réttindi i Noregi,
og eins það, að konungur átti að sjá um nauð- 
synlegar siglingar til landsins. Onnur útgjöld, 
sem á Isiendinga voru lögð, gengu til þeirra 
eigin þarfa. Menn vita, að á 14. öldinni voru 
árstekjur konungs af íslandi 20—22 þúsund
krónur, að kostnaði frá dregnum.

Verzlunar-hlunn- Á þessari öld fór samt kon-
indi konungs ungur að gera sér far um

að ná ýmsum hlunnindum 
af verzluninni við Island, leggja toll á hvert 
skip (»sekkjagjald«) og tíund á suman varning, 
skylda menn til að flytja varning konungs í 
skipum sínum og áskilja sér fyrstum kaup á 
öllum varningi. Jafnframt fór að bóla á þeirri 
stefnu, sem síðar urðu svo mikil brögð að, afr 
banna útlendum þjóðum viðskifti hér á landir 
og binda íslenzka verzlun við einn stað. Alt 
var þetta ólöglegt, þó að landsmenn liðu það.

Eignir auð- Á 15. öld voru eignir ýmissa 
manna auðugustu manna landsins gerð-
upptœkar ar upptækar undir alls konar

yfirskini, og fóru i sjóð Dan- 
merkur og Noregs. Til dæmis að taka voru 
eignir eins manns (Guðmundar Arasonar á Reyk- 
hólum) seldar hiröstjóra fyrir 18,000 krónur, 
eftir er þær höfðu verið gerðar upptækar.

Þegar farið var að ræða um að greina 
sundur fjármál Islands og Danmerkur, fóru Is- 
lendingar ekki fram á neinar bætur fyrir þá 
ágengni, sem höfð hafði verið frammi við þá 
fram að siðaskiftum. Fyrir þvi er ekki þörf á 
að fjölyrða um það mál hér.

Féfletting Eftir siðaskiftin hefst fléfletting
landsins svo að um munar.

Jarðeignir Þá tók konungur undir sig allar 
andlegrar þær jarðeignir, er heyrðu andlegu
stéttar stéttinni til, kirkjum, klaustrum

og öðrum stofnunum, er þangað 
til höfðu staðið undir stjórn andlegu stéttarinn- 
ar að lögum. Konungur viðurkendi afdráttar- 
laust, að þetta væru eignir íslands, og kæmu 
ekki við öðrum löndum hans, og lofaði i bréf- 
um frá 1542 og 1551, að þeim skyldi varið í 
þarfir andlegrar stéttar, til alþýðuskóla og latinu- 
skóla og annara nytsemda þjóðarinnar. Þessar 

3*  



36

eignir voru smánisaman seldar, og andvirðið 
rann i rikissjóð, án þess að íslendingar hefðu 
þeirra með nokkurum hætti nein not. Frá 1674 
til 1. apríl 1866 nam andvirðið rúmum 350 þús- 
und krónum. Alt það fé, höfuðstóll og vextir, 
hafði horfið í botnlausa hít ríkissjóðsins.

Kirkjugripir Enn fremur voru ýmsir gripir 
og peningar og peningar teknir frá dóm- 

kirkjunum i Skálholti og á Hól- 
um, ýmsum klausturkirkjum og frá öðrum kirk- 
jum. Þetta fé var að minsta kosti 100 þúsund 
króna virði, þótt sjaldgæfi gripanna væri ekki 
metið. Fráleitt hefir verið til þess ætlast, að 
litið yrði á þetta sem rán, enda gaf konungur 
kvittunarbréf fyrir gripunum og fénu 1541, 
1542, 1551 og 1553. Þá verða menn að hugsa 
sér það, er tekið var, sem fjársjóð, er landinu 
heyri til og konungur ætli sér að hagnýta til 
landsþarfa með öðrum hætti en áður.

Tilraun til verzl- Á 16. öld er gerð tilraun
unareinokunar til þess að leggja verzlun-

areinokun á landið. Kon- 
ungur fekk þá Kaupmannahöfn verzlunina á 
leigu gegn 7500 kr. ársgjaldi. En það fyrir- 
komulag stóð ekki nema um fjögurra ára skeið, 
þvi að verzlunarstjórinn var veginn (Kristján 
skrifari, 1551). Þá var það ráð tekið, að 

leggja skatt á hvert kaupfar. Gegn því gjaldi 
máttu þau verzla hvert um sig á einni höfn, 
en ekki á fleirum, nema meira væri goldið.

Loforð svíkin Tekjurnar uxu nú drjúgum.
En útgjöldin að kalla mátti 

ekki. Latínuskólar voru ekki stofnaðir. Bisk- 
upsstólarnir voru látnir hafa fyrir þvi að sjá 
um þá. Og alþýðuskólum var engum komið upp.

Tekjur d siðari Menn vita með nokkurn veg-
hluta 16. aldar inn vissu, hverjar tekjur

voru af íslandi á síðara 
helmingi 16. aldar. Umfram útgjöld voru þær 
þá árlega 133 þúsund krónur. Það er að minsta 
kosti 100 þúsund krónum meira en Island hefði 
þá átt að gjalda að réttu lagi. Samt er þar 
ótalið féð, sem tekið hafði verið frá dómkirk- 
junum, 100 þúsund króna virði, og ýms verzl- 
unarhlunnindi, sem konungur hafði og vitan- 
lega námu miklu; en ókunnugt hve miklu.

Einokunin Ekki var samt látið þar við lenda.
Enn þótti Dönum ekki ísland 

mjólka nógu mikið. Með upphafi 17. aldar hófst 
hin danska einokun á íslandi. Fyrst voru árið 
1600 Vestmanneyjar og nokkurar aðrar hafnir 
fengnar til leigu nokkurum Kaupmannahafnar- 
mönnum. En 1602 var öll verzlun landsins 

fengin i hendur þrem bæjum, Kaupmannahöfn, 
Málmhaugum og Helsingjaeyri, fyrii’ 4800 kr. 
árgjald. Siðar var það gjald fært upp í 12,480 
kr. Þetta var gert í því skyni að auðga Dan- 
mörk, og einkum Kaupmannahöfn. Islending- 
um var bolað frá sinni eigin verzlun, verzlun- 
argróðinn var fenginn í hendur Dönum, afgjald 
verzlunarinnar lagt í rikissjóð og verð á út- 
lendri vöru sett upp með föstum lögum. Verð 
á útlendri vöru varð þrefalt og fjórfalt hærra 
en áður; en vörur landsmanna lækkuðu í verði. 
Hús, sem útlendir kaupraenn voru löglega að 
komnir, voru rifin niður með valdi, án dóms og 
laga. Islendingar kvörtuðu sárt í bænarskrám. 
Þvi var enginn gaumur gefinn. Ekki var þvi 
heldur sint minstu vitund, að atVinnuvegum 
landsins hnignaði stórum, að almenn örbirgð 
lagðist á þjóðina, og að fólkinu fækkaði stöð- 
ugt. Svo hefir mönnum talist til, sem á árun- 
unum 1602—1604 hafi fallið á Islandi níu þús- 
undir manna af harðrétti. Alt af var hert á 
böndunum betur og betur. Aleigumissir og þrælk- 
un í járnum á Brimarhólmi var við þvi lögð, ef 
landsraenn verzluðu við aðra en verzlunarfélag- 
ið frá Kaupraannahöfn á landi eða »fyrir utan 
landið á sjónum, í höfnum, fjörðum, eða á nokk- 
urum öðrum stað«, og enn síður máttu þeir 
»selja nokkurn fisk af bátum sínum, þegar þeir 
eru úti að fiska«. Svo var fyrir mælt í kaup- 

skránni frá 1684. Þá var og verð aðfluttrar 
vöru enn hækkað, svo að það varð alt að 
fimmfalt við það, sem hafði verið, áður en taxt- 
arnir komu. Jafnframt var afgjaldið til ríkis- 
sjóðs hækkað. 1684 var það fært upp í 110,700 
kr. Og 5 árum siðar var einokunin sett á upp- 
boð, landið boðið upp til þrælkunar. Þá komst 
afgjaldið upp í 205,050 krónur.

Fjárhagsreikn- Fjárhagsreikningur íslands ár-
ingur 1690 ið 1690 er gott sýnishorn

þess, hernig öllu var hagað á 
einveldisárunum. Þá voru tekjurnar af Islandi 
eftir miverandi verðlagi 266,190 krónur um- 
fram útgjöld. Þó er kirknaféð, sem áður er 
um getið, ótalið þar. Það hefði þá verið orðið 
með vöxtum og vaxtavöxtum 26 miljónir króna. 
Né heldur eru taldar jarðeignir, sem Henrik 
Bjelke höfuðsmanni höfðu verið afhentar 15— 
16 árum áður fyrir 55,210 krónur.

Tekjur af Is- 
landi fara 
enn vaxandi

Síðar urðu samt tekjur af ís- 
landi enn meiri. Tekjur af 
jörðum og óvissar tekjur höfðu 
árið 1690 verið samtals 77,020 

kr. 'eftir núverandi verðlagi, en komust 1695 
upp í 91,500 kr. Og afgjald verzlunarinnar, 

sem hafði verið 205,050 kr. 1690—1705, komst 
1706—1720 upp i 302,850 kr., hvorttveggja éft- 
ir núverandi verðlagi. Hlutfallið fann Jón Sig- 
urðsson með þeim hætti, að hann sneri verzl- 
unarafgjaldinu upp i landaura, og reiknaði síð- 
an hvert hundrað i landaurum á 60 kr. (30 dali). 
Eftir hans reikningi er farið i þessari ritgjörð. 
Og eftir þeim reikningi hefir afgjald það, sem 
rikissjóður fekk af verzlun Islands á einokunar- 
tímabilinu, 1602—1786, numið samtals kr. 
16,963,310 kr. eftir núverandi verðlagi, eða ná- 
lægt 91,700 kr. að meðaltali um árið. En sé 
talið blátt áfram dal fyrir dal það verzlunar- 
afgjald, sem borgað var í rikissjóð á þessu tíma- 
bili, þá nemur það 4,286,344 krónum.

Konungs- Þegar fram á 18. öldina kom, fór
einókun hag landsmanna svo hnignandi

vegna þessarar meðferðar, að þar 
kom að lokum, að verzlunin varð ekki leigð, 
og konungur varð að taka hana sjálfur, til þess 
að sleppa ekki einokuninni (1759—1763 og 1774 
—1786). A þeim árum verður allur ávinning- 
ur verzlunarinnar eins og tillag til rikissjóðsins. 
Sá ávinningur var ávalt talinn mikill, eitt árið 
jafnvel meira en hálf miljón eftir núverandi 
peningaverði. En Jón Sigurðsson hefir ekki 
talið hann nema 84,000 kr. um árið.

Hoað land- Fyrir þann óhemju-ágóða, senr 
ið felck i ríkissjóöur hafði af Islandi, fekk. 
aðra hönd landið ekkert í aðra hönd þang- 

að til eftir 1750. Þá voru gerð- 
ar tilraunir af hálfu stjórnarinnar til þess að- 
koma upp fiskiveiðum, ullarverksmiðjum og 
handiðnaði i landinu. Til þess gengu um 100,000' 
dala í kúranti alls. Og á sömu árunum gaf 
verzlunin af sér 15—20,000 rd. kúrant árlega, 
svo að hér var ekki um meira að tefla en 
hreinan ágóða af verzlun Islands um svo sem. 
5 ára tíma.

Bágindi og Á 9. tug 18. aldarinnai’ urðu 
mannfœkkun bágindi landsmanna svo mikil,. 

að jafnvel stjórnin sá, að eitt- 
hvað varð til bragðs að taka. Arið 1783 féllu 
um 11 þús. kýr, 27 þús. hross og 186 þús. sauð- 
fjár. Árið 1784—85 fækkaði fólkinu á landinu 
um meira en 9 þús., mest af hungri. Þá var 
safnað gjöfum í Danmörk, Noregi og hertoga- 
dæmunum, til þess að bæta úr neyðinni. En 
stjórnin lagði mestalt það fé undir sig. Slík 
aðferð mundi ekki þykja fögur afspurnar nú, 
og síðar verður nokkuð á það mál minst. í 
stað þess að nota féð, sem gefist hafði, eins og 
gefendur höfðu til ætlast, fór stjórnin að hugsa- 
um að flytja fólkið burt af landinu. Við athug- 
anir, sem út af þessu máli risu, fengu menn 

vitneskju um, að fólkinu hafði fækkað jafnt og 
þétt frá 1702. En eldra fólkstal höfðu menn 
ekki. Frá 1702 til 1769 hafði landsmönnum 
fækkað um 4243, en frá 1735 til' 1783 um ná- 
lægt 5000. Fækkunin nam alls 10% að tiltölu, 
svo að horfurnar voru þær, að landið legðist í 
auðn á næstu hundrað árunum. Nefnd var 
sett til þess að rannsaka hagi íslands, og hverra 
ráða ætti að leita. Einn nefndarmanna, prófes- 
sor Eggers frá Holtsetalandi, kvað meðal ann- 
ars svo að orði, aö hverjum manni væri auð- 
sætr: að hungursneyðin á landinu, sem frá nátt- 
úrunnar hendi væri svo auðugt af alls konar 
matvælum, væri engu öðru að kenna en þeirri 
meðferð, sem það hefði sætt af stjórnarinnar 
hálfu, og benti jafnframt á það, að saga danskr- 
ar verzlunar á Islandi væri hnignunarsaga 
landsins. Og nú varð það að ráði, að létta af 
verzlunareinokuninni (kgl. úrsk. 18. ág. 1786 
og tsk. 13. júni 1787).

Þjóðar- Ekki var samt lengra farið út i þá 
■eindkun sálma en að hafa skifti á konungs- 

einokun og þjóðareinokun. Verzlun 
við Islendinga varð ekki öðrum frjáls en þegn- 
um Danakonungs. Jafnvel þegar beint var 
verið að ráða fram úr bágindum Islands og 
ráðstafa þess eigin verzlun, var hagur þess lát- 
inn sitja á hakanum fyrir hag annarra. Við 

þetta er kannast berum orðum. í konungsúr- 
skurðinum stendur, að þó að »ísland sjálft kunni 
að hafa hag af þvi með tímanum, þá virðist 
hitt meira vert, að óttast má, að ríki konungs 
kunni að missa verzlunina á Islandi«. Og verzl- 
unin var bundin föstum böndum, einkum við 
Kaupmannahöfn, því að eins og á stóð, gátu 
aðrir ríkishlutar litið fært sér hluunindin í nyt. 
Þverbannað var, eins og áður, að hafa nokk- 
ura verzlun eða samgöngur við útlendinga á 
íslandi. Útlendum mönnum var bannað að 
leggja að landi eöa leita sér bjargar, nema í 
lifsnauðsyn; og þeim var skipað að hafa sig á 
burt aftur sem fyrst. Skipað var, að gæta 
þessa enn betur en áður. Svo vel var haldið 
til Dana ágóðanum, svo vandlega var fyrir þaö 
girt, að of mikið af honum lenti hjá Islending- 
um, að öllum mönnum á Islandi var bannað 
að reka verzlun annan veg en í félagi við 
kaupmenn í Danmörku (eða Noregi og hertoga- 
dæmunum, sem ekki gátu fært sér neitt leyfið 
í nyt). Allri verzlun var haldið í sömu kúg- 
unarstefnu sem áður.

Hagur lands- 
manna breyt- 
ist til batnaðar

Samt urðu breytingar mikl- 
ar, sem gáfu bending um, að 
einokunin hafði verið Islandi
nokkuð dýr. Eftir 2 ár var 

islenzk vara komin í ferfalt hærra verð en áður.

Fiskur komst i það verð, sem hann hafði aldrei 
veriö i allan einokunarthnann. Kvikfénu fjölg- 
aði og fólkinu lika. Á árunum 1788—1800 
fjölgaði landsmönnum um 8540. Allröggsam- 
legar tilraunir voru gerðar fyrir aldamótin 1800’ 
til þess aö fá algert verzlunarfrelsi. En þeim 
málaleitunum var þverneitað. Þó að verzlunar- 
afgjald væri tekjugrein, sem horfin var úr rikis- 
reikningnum, þá hefir ágóði Dana verið engu 
minni fyrir það. Aðalmunurinn sá, að nú var 
hans að engu getið.

Eignir bisk- Þá eru eignir biskupsstólanna £ 
upsstólanna' Skálholti og á Hólum. Stjórnin 

lagði þær undir sig og lét selja 
þær, þegar stólarnir voru lagðir niður. Gegn því 
tók hún að sér aö sjá um laun biskups og útgjöld 
latinuskóla. Andvirði eignanna, ásamt sjóðum,. 
sem heyröu stólunum til, námu rúmlega 279,506 
kr. En tekjurnar af jarðeignunum námu, þegar 
þær voru seldar, 62,380 kr. Og ef eignirnar hefðu 
veriö óseldar 1869, hefðu árstekjur af þeim og 
sjóðunum verið að minsta kosti 63,065 kr- 
Mikið vantaði á það um langan tíma, að stjórn- 
in gyldi svo mikið til biskups og latínuskóla,. 
sem vöxtunum nam af þessum eignum. Tekju- 
afgangurinn ásamt höfuðstólnum hvarf imi i 
ríkissjóð.



45

Tekjuhalli Eftir 1800 er fyrst farið að tala 
um, að tekjur Islands hrökkvi ekki 

fyrir útgjöldum þess. Fyrst er talið að vanti 
•■svo sem 4000—6000 kr. árlega. Þessi tekju- 
halli fór síðar vaxandi i reikningum fjárhags- 
stjórnarinnar, og um nokkurt áraskeið var tal- 
.að um stöðugt tillag til Islands úr rikissjóði. 
Og það var ekki heldur nein furða með þeirri 
.aðferð, sem beitt var. »Það er orðið með þvi«, 
•segir Jón Sigurðsson, »að leggja landið undir 
harðasta verzlunarok í hálft þriðja hundrað ár, 
leggja á það þenna hinn þyngsta skatt, langt 
yfir megn fram, eyða þess beztu atvinnuvegum, 
•og kæfa niður alla framför og velmegun. Það 
<er orðið með því, að taka allar þær eignir, sem 
landið átti sjálft til sinna opinberu þarfa, stjórna 
þeim fyrst illa og að siðustu selja þær, án til- 
lits til þess, hvort landið þyrfti þess með eða 
það væri því til ábata, taka síðan andvirðið og 
gjöra aldrei skil fyrir* 1).

Viðurkenn- Að hinu leytinu fór nú að bóla
ingar Dana á þvi, að Danir sjálfir fóru að

renna grun í, að eitthvað mundi 
vera varhugavert við þetta »tillag« til Islands 
•og alla reikninga stjórnarinnar við landið. Til 

*) Ný félagsr. 1862, bls 59.

dæmis að taka segir rentukammerið i skýrslu 
sinni til konung'S 1845:

»Það er, ef til vill, efasamt, hvort nolckuru 
sé i raun og veru skotið til Islands, eða hversu 
mikið það kynnifað vera. Reyndar er það satt, 
að til jarðabókarsjóðsins á Islandi er skotið á 
hverju ári meira eða minna, og verður að skýra 
frá þvi árlega i ríkisreikningum og áætlunum, 
til þess að menn geti haft yfirlit yfir allan fjár- 
hag ríkissjóðsins. En þetta verða eiginlega ekki 
kallað tillögur til Islands, þvi að hvorlci hefir 
jarðabókarsjóöurinn á Islandi tekið við öllum 
þeim tekjum, sem af Islands hálfu koma i rík- 
issjóðinn, þótt nú sé fariö aö gæta þess á síö- 
ustu árum aö telja honum þær smámsaman; og 
þess hefir ekki heldur verið gætt, að úr þessum 
sjóði hafa veriö goldin ýmisleg gjöld, sem ekki 
verða talin með útgjöldum íslands«.

Sams konar íhuganir koma fram hjá fjár- 
málastjórninni sjálfri í athugasemdum hennar 
viö fjárlagafrumvarpið 1850. Þar eru útgjöldin 
til íslands talin 17,883 rd. umfram tekjurnar. 
En þessari athugagrein er við bætt:

»Eigi að síður mega menn fara varlega að, 
draga af þessu ályktanir íslandi í óhag, því að 
bæði er það, að meðan verzlunin á íslandi er 
í því horfi, sem hún er nú, er ekki unt að 
semja skýlausan reikning við þetta land sem 
einstakan hluta ríkisins, með því að jafn-ókleift 

er að reikna í tölum þann skaða, sem ísland 
hefir af þeirri tilhögun á verzluninni, sem nú. 
er höfd, og eins ábata þann, sem verzlunarstéttin 
i Danmörku og einkanlega í Kaupmannahöfn. 
hefir af henni . . . G-jaldið til skólans á íslandi 
ætti að réttu lagi að draga frá í útgjaldadálk- 
inum, með þvi að það kemur i stað eigna skól- 
ans, sem hafa verið teknar inn i rikissjóöinn«.

Sjóðir Auk þeirra þriggja aðalatriða, sem 
vér höfum nú gert nokkura grein.

fyrir og taka varð til greina, ef nokkur sann- 
girni átti að vera i fjárskiftum Islands og Dan- 
merkur, þjóðjarðanna, verzlunarsögunnar og. 
eigna biskupsstólanna, höfðu staðið inni i rikis- 
sjóöi tveir álitlegir sjóðir, sem heyrðu Islandi til..

Samskota- Annar þeirra, Samskotasjóðurinn
sjóður (»kollekta«), var svo til orðin, að

konungur hafði hörmungaárin. 
1783—1784stofnað til almennra samskota í lönd- 
um sínum til hjálpar nauðstöddum íslendingum^ 
Þessari málaleitun var svo vel tekið, að gjaf- 
irnar námu 83,070 kr. Af þessu fé var ekki 
fjórða hlutanum varið til þess að styrkja þá,. 
sem fyrir tjóninu höfðu orðið. Afgangurinn, 
mestalt féð, var settur á vöxtu í konungssjóði, 
og átti að vera styrktarfé i viðlögum, þegar neyð' 
bæri að höndum. Fyrstu árin var það afdrátt- 

arlaust viðurkent, að þessi sjóður væri ein- 
.fföngu ætlaður nauðstöddum mönnum á Islandi, 
og að hann mætti ekki skerða til þess, að 
:styrkja neinar sérstakar stofnanir né stjórnar- 
ráðstafanir. Samt fór stjórnin eftir nokkur ár 
að nota sjóðinn alveg eftir sínum geðþótta, til 
fyrirtækja, sem ekkert áttu skylt viö tilgang 
gefenda. Um aldamótin 1800 var sjóðurinn um 
102,000 kr. En með konungsúrskurði 1844 var 
ákveðið, að hann skyldi ekki vera nema 56,330 
kr. Og þá var hlaðið á hann drjúgum parti af 
kostnaðinum við að reisa skólahús í Reykjavík. 
Allir sjá, hve mikið það kemur við tilgangi 
gefenda. Og auk þess hafði stjórnin skuld- 
bundið sig til þess að annast skólann, þegar 
hún lagði undir sig eignir biskupsstólanna, eins 
og áður er sagt.

Mjölbóta- Til skólans fór og annar sjóður,
sjóður gersamlega heimildarlaust. Hann

var nefndur Mjölbótasjóður. Hann 
var upphaflega 8800 kr., sektarfé, sem hinu al- 
menna verzlunarfélagi var dæmt að greiða fyrir 
að flytja skemt mjöl til íslands. Sjóðurinn átti 
að bera vöxtu frá 14. maí 1773, og vextirnir 
voru ætlaðir til þess að styrkja atvinnuvegi á 
Islandi, einkum landbúnað. 1842 er skipað með 
konungsúrskurði að bæta hann svo upp, að 
hann gefi af sér 600 kr. árlega, og því fé skuli

verja til þess að efla garðyrkju og jarðrækt. 
En 1844 er sjóðurinn tekinn aftur og lagð- 
ur til skólans.

Oreiða og Fleira mætti til tína, þó að því
féfletting sé slept hér. öll fjármál Islands

voru í hinni mestu óreiðu í hönd- 
um Danastjórnar, svo að hún botnaði ekkert í 
þeim sjálf. Og landið var féflett og þursogið, 
hvar sem einhver speni var til að sjúga.

Nefnd i fjár- Loks varð meðvitund þess, að 
hagsmálinu þetta ástand væri með öllu 

ótækt, svo rík, að nefnd var 
skipuð 1861, til þess að gera tillögur um, hvern- 
ig ætti að ráða fjárhagsmálinu til lykta. í 
nefndinni voru þrír Danir, Tscherning, Nutz- 7 O/
horn, Bjerring, og tveir íslendingar, Jón Sig- 
urðsson og Oddgeir Stephensen. Ekki urðu 
þessir 5 menn betur sammála en svo, að tillög- 
urnar urðu þrjár. Nefndarmenn urðu sammála 
um það eitt, aö ekki væri unt að reikna sann- 
gjarnar kröfur íslendinga nákvæmlega í tölum, 
og að fjárhagsskilnaður landanna væri mjög 
æskilegur; en þvi að eins gæti honum orðið 
framgengt, að stjórnarmálið væri jafnframt tekið 
frá rótum og útkljáð. Þekking á sögu málsins 
kom engin fram, nema hjá Jóni Sigurðssyni, 
og reikninga hans treystu hinir nefndarmenn- 

4

irnir sér ekki til að rengja. Aðalskoðanamun- 
urinn var sá, að 4 nefndarmennirnir vildu hafa 
að grundvelli þá afstöðu, sem ísland var komið 
i við Danmörku, þvert á móti lögum sinum og 
réttindum, en Jón Sigurðsson vildi reisa hið 
nýja fyrirkomulag alt, fjárhagsmálið jafnt og 
stjórnarmálið, á fornunl réttindum lands og 
þjóðar. Einkennilega blind ósanngirni kom 
fram hjá tveim nefndarmönnum, Bjerring og 
Nutzhorn. Þeir taka það meðal annars fram, 
að með fullkomlega eins miklum rétti geti Danir 
heimtað bætur fyrir það, sem tekjur ríkissjóösins 
rýrnuðu við það, að verzlunareinokuninni var af 
létt, eins og íslendingar fyrir það tjón, er land 
þeirra hafi beðið af verzlunareinokuninni!

Tilboð stjórn- Árið 1865, þrem árum eftir að 
arinnar 1865 nefndin hafði lokið störfum 

sínum, var alþingi boðið 84,000' 
kr. árgjald um 12 ár. Að þeim liðnum átti að 
ákveða fjárhæðina aftur með lögum. Danska 
ríkisþinginu var þá áskiliö ályktarvald, og eng- 
inn gat ábyrgst, hvemig þaö tæki i málið eftir 
12 ár. AJþingi hafnaði boðinu.

Tilboð stjórn- Árið 1867 kom aftur tilboð i 
arinnar 1867 konunglegri auglýsing til al- 

þingis, og það rífara en nokkuru. 
sinni fyr eða síðar. Þá var boðið 75,000 kr. 

árgjald um alla ókomna tíma og 25,000 kr. 
bráðabirgðatillag um 12 ár, er fært yrði niður 
um 1000 kr. á ári, þar til er það félli alveg 
burtu. Um þetta tilboð varð ekki heldur sam- 
komulags auðið. En vænlega horfðist á um 
sættir í þvi máli, eins og stjórnarmálinu. Kon- 
ungsfulltrúi lofaði af stjórnarinnar hendi að 
mæla með þvi, að árgjaldið yrði 120 þúsund 
krónur og goldið með óuppsegjanlegum skulda- 
bréfum. Að því ætluðu íslendingar að ganga.

Islenzk mál á Bæði málin, stjórnarmálið og 
J>ingi Dana fjárhagsmálið, snerust annan 

veg en við var búist 1867. 
Bæði málin komu til umræðu á ríkisþingi Dana. 
Fjárhagsmálið átti þar að sjálfsögðu heiraa. 
Ekki var unt með öðrum hætti að skuldbinda 
Danmörk til fjárframlaga. En Islendingar höfðu 
ávalt haldið þvi fram, að um stjórnarmál sitt 
ættu þeir við konung einan og væru með öllu 
óháðir rikisþinginu. Dómsmálaráðgjafi Dana 

4*  

hafði jafnvel sjálfur viðurkent, 1863, að rikis- 
þingið ætti ekki rétt á að taka annað til um- 
ræðu en fjárhagsmálið. Samt mátti auðvitað 
mæla þvi bót, að ríkisþingið ræddi og gerði 
ályktanir um stöðu íslands andspænis Danmörku, 
ef litið hefði verið á bæði löndin sem tvo máls- 
aðila, er semdu með sér. En meiri hluti rikis- 
þingsins leit ekki þann veg á niálið.

Stjórnin lagði fyrir rikisþingið 1868 frum- 
varp til laga um fjárhagsmál Islands. Þá var 
komin önnur stjórn að völdum en sú, er gert 
hafði íslendingum tilboð 1867. Hin nýja stjórn 
reyndi i orði kveðnu að víkja ekki stórkostlega 
frá lofor^um fyrirrennara sinna, þó að synd sé 
að segja, að hún hafi sótt það mál af kappi. 
En hvorki fólksþingið né landsþingið vildi sinna 
kröfum Islendinga, né neitt nálægt því. Fram- 
sögumaður málsins i landsþinginu (Lehmann) 
huggaði ráðgjafann með þvi, að þó að það hefði 
verið »vissulega hneykslanlegt og mælst mjög 
illa fyrir«, ef hann hefði brugðið loforðum fyr- 
irrennara sinna sjálfkrafa, þá hyrfi alt það 
hneyksli, þegar ríkisþingið skipaði honum að 
gera þetta. »Mér mundi þykja vænt um«, sagði 
framsögumaður, »ef eg væri i ráögjafans spor- 
um, að þessi snurða kom á, því að nú getur 
hann sagt: eg hefi gjört það, sem í mínu valdi 
stóð, til þess að koma því fram, sem fyrirrenn- 
ari minn lofaði, eða lét lofa, en mér tókst það 

ekki«. Og svo virðist, sem stjórnin hafi í raun 
og veru verið honum sammála. Málið var 
tvisvar til meðferðar i fólksþingi og tvisvar í 
landsþingi, og varð ekki útkljáð. Stjórnin 
reyndi framanaf að aftra þvi, að stjórnarmál 
íslands væri flutt inn i fruravarpið. En því 
var ekki sint. Það var að lokum orðið að 
»frumvarpi til laga um stjórnarmál Islands og 
fjárhagsmál«. Stjórnarmálið var orðið aðal- 
atriðið. Hér er ekki rúm til þess að skýra ná- 
kvæmar frá sögu málsins á ríkisþinginu. En 
áhrifin af afskiftum ríkisþingsins komu Ijóst 
fram á alþingi 1869.

Ofriðvœríleg Það þing hófst ekki sem friðsam-
þingðyrjun legast. Konungsfulltrúi reyndi

í þingbyrjun að gera ógilda 
kosning þess þingmannsins, sem verið hafði 
sverð og skjöldur Islands í baráttunni fyrir rétt- 
indum landsins, Jóns Sigurðssonar frá Kaup- 
mannahöfn. Átyllan var svo fráleit, að enginn 
þingmaður, þjóðkjörinn nékonungkjörinn,greiddi 
atkvæði með stjórninni. Einn konungkjörinn 
þingmaður greiddi ekki atkvæði (Bergur Thor- 
berg amtmaður). Allir aðrir (að J. S. sjálfum 
undanteknum) staðfestu kosninguna með at- 
kvæði sínu.



54

Stjórrílaga- Þá komu málin sjálf. Nú hafði 
frumvörp stjórnin fyrsta skifti greint sund- 
stjómar- ur málið um stööu Islands í rík- 
innar inu og stjórnarfyrirkomulagið

innanlands, og lagði fyrir þingið 
frumvörp um þau bæði. I ástæðum þessara 
frumvarpa er þvi haldið fram, að grundvallar- 
lög Dana gildi á Islandi, að minsta kosti i öllum 
sameiginlegum málum, og af því dregin sú 
ályktun, að ríkisþingið eigi fullkomiö löggjafar- 
vald í þessum málum. Alþingi var ekki veitt 
annað en ráðgjafaratkvæði um stöðu landsins 
gagnvart Danmörku, yfirlýsing konungsfulltrúa 
um það, að þingið skyldi eiga samþyktarat- 
kvæði um málið, berum oröum tekin aftur, oa*  
lýst yfir því, að þó að konungur sé fús á að 
taka álit alþingis til greina, eins og þaö eigi 
skilið, þá muni hann samt fyrir engan mun 
skjóta því á frest um óákveðinn tíma, að koma 
skipun á stjórnarstöðu íslands i ríkinu, heldur 
ákveða hana ásamt ríkisþingi, þegar alþingi 
hafi látið uppi sitt álit.

Stjórnarstöðu Islands í ríkinu átti konungur 
að ráöa og lnð danska rikisþing. Fulltrúaþingi 
íslendinga var leyft að tala um máliö; en því 
var jafnframt tilkynt, að ályktanir þess yrðu 
ekki teknar til greina, að öðru leyti en því, 
sem stjórn Dana og ríkisþingi þætti hagfelt. 
Stjórnarskipun Islands innanlands var konungi 

ætlað að ákveða — eða réttara sagt hinni 
dönsku ráðgjafastjórn — innan þeirra takmarka 
sem rikisþingið hefði afmarkað. Til þessara 
úrslita var stofnað 1869. Og þau urðu úrslit- 
in lika.

I sama anda voru frumvörpin sjálf samin, 
Um þau skal ekki fjölyrða hér rúmsins vegna. 
Þau voru ný móðgun, ný yfirlýsing um litils- 
virðing á réttindakröfum þjóðarinnar. Að eins 
skal á það bent, að valdi ríkisþingsins var 
einna berlegast otað i fjármálum. Það átti að 
geta lagt skatt á Islendinga til almennra mála 
rikisins, þegar þvi þóknaðist. Arstillag var 
boðið, talsvert minna en boðið var i konungl. 
auglýsing 1867, að vér nú ekki nefnum það 
sem konungsfulltrúi lofaði þá fyrir stjórnarinn- 
ar hönd — sama tillagið, sem ákveðið var með 
stöðulögunum 2. jan. 1871. En ríkisþingið átti 
að geta tekið það tillag aftur, þegar þvi þókn- 
aðist. Og meðan það væri ekki tekiö .aftur, 
var rikisþingi Dana ákveðin umsjón með fjár- 
hagsstjórn íslands. Enn fremur var þess látið 
getið i ástæðunum, að Island hefði ekki nokk- 
urt réttai’tilkáll til þessa tillags, og samt tekiö 
fram i frumvarpinu, að öll skuldaskifti milli 
ríkissjóðsins og íslands skuli þar með vera al- 
veg á enda kljáð.

Undirtekt- Alþingi visaði gersamlega frá 
ir alþingis frumvarpinu um stöðu Islands i 

rikinu. Það sýndi fram á i álits- 
skjali til konungs, að grundvöllur frumvarpsins 
væri með öllu rammskakkur.

Frjálst sam- Það sýndi fram á með hinum
bandsland. Ijósustu rökum, að Island hefði

ávalt verið frjálst sambandsland 
Danmerkur að réttindum til, og gerði meðal 
annars itarlega grein fyrir því, að sá réttur 
hefði að engu leyti rýrnað við það, að grund- 
vallarlög Dana öðluðust gildi í Danmörku.

Skulda- Jafnframt var gerð nákvæm grein 
kröfur fyrir skuldakröfum Islands á hend- 

ur rikissjóði. Þingið sýndi fram á, að 
það ætti rétt til endurgjalds úr hinum danska 
ríkissjóði fyrir það, er nú skal greina:
»1. Fyrir seldar konungs- 

eignir til 1. april 1866 
= 175,037 rd. 65 sk., 
sem svarar til árgjalds 
4°/o.....................

2. Fyrir dómkirkriaféð m. 
m. frá siðaskiftunum 
50,000 rd., sem svar- 
ar til árgjalds 4% • •

Flyt'

7001 rd. 48 sk.

2000 — OQ —
9001 rd. 48 sk.

Flutt
3. Jafngildi stólagóss- 

anna, með liinum ýmsu 
sjóðum, sem svarar til 
árgjalds

4. Fyrir verzlunartollana,
er runnið hafa inn i 
ríkissjóðinn frá 1602— 
1786 = 2,143,172 rd., 
er svaiar til árgjalds 
4%.......................
Og verður þá árgj. ails

9001 kr. 48 rd-

31,532 — 60 —

85,726 — 84 —
126,261 — 00 —«

í þessum reikningi er ekki annað talið en 
aðalfjárhæðirnar, sem enginn vafi leikur á um,. 
að runnið hafi frá Islandi inn í danskan rikis- 
sjóð umfram það, sem íslendingum bar aö 
greiða eða þeir höfðu með nokkurum hætti feng- 
ið nokkurt endurgjald fyrir. Öllum vöxtum 
erslept. Og allri uppbót margvíslegra ódæma- 
kúgunar og féflettingar er slept.

Framlög til Og eftir að búið var að klippa
alrikismdla svona utan af kröfunum, bauðst

alþingi enn til að færa sig nið- 
ur úr þessum kr. 252,522,00, sem það sannaöir 
að það ætti heimting á, niður í kr. 120,000.00 á 
ári, eins og það hafði árið 1867 oröið ásátt um 
við konungsfulltrúa, gegn því, að landið væri 

•þá laust við gjöld til alrikismála »fyrst um sinn, 
unz afli landsins eykst svo, að það verði aflögu- 
fært«.

Með öðrum orðum: Landið sama sem býðst 
til þess að leggja fram árlega til alríkismála 
kr. 132,522 — hundrað þrjátiu og tvær þúsund- 
ir fimm hundruð tuttugu og tvær krónur —, ef 
það að öðru leyti fái goldna réttmæta skuld 
eftir reikningi, sem svo er lágur, að í raun og 
veru verður ekki sagt, að hann nái nokk- 
uri’i átt.

Samþyktir 
álþingis um 

. stjórn a rskrár- 
máliö

Þingið samþykti líka aðaltil- 
lögu um að visa frá stjórnar- 
skrárfrumvarpinu, og jafnframt 
var þess beðist, að nýtt frum- 
varp, sem að minsta kosti

veitti eins mikið þjóðfrelsi eins og frumvarp al- 
þingis 1867, yrði lagt fyrir íslenzkt þing með 
samþyktaratkvæði sumarið 1871. En með vara- 
tillögu var fariö fram á það, að konungur stað- 
festi frumvarp, sem þingið sendi og samið var 
í líkum anda eins og frumvarp þingsins 1867.
I það voru sett ákvæði um stöðu Islands i 
ríkinu.

Stöðulögin Kröfur alþingis voru að engu 
hafðar. Þar á móti var staðið 

■við hótanir þær, sem alþingi voru sendar 1869 

og getið liefir verið um hér að framan. Ríkis- 
þingið samdi lög um stöðu Islands í rikinu og 
konungur staðfesti þau 2. jan. 1871. Þau eru 
talsvert frábrugðin frumvarpi því, sem lagt var 
fyrir alþingi 1869, svo Islendingar fengu ekki 
einu sinni að sjá þau, fyr en þau voru komin 
i gildi. Verstu hneykslunarhellur frumvarpsins 
frá 1869 voru teknar burt. En allur uppruni 
laganna sýndi það ótviræðlega, að á oss var 
litið alt annan veg í Danmörk, en svo sem 
frjálsa sambandsþjóð. Þrátt fyrir itrekuð loforð 
fengu Islendingar aldrei samþyktaratkvæði um 
stöðu sína andspænis Danmörk. Hana ákvað 
hið danska löggjafarvald að fullu og öllu.

JSkuldaskifti Meðal annars útkljáði hið danska
útkljáð löggjafarvald með stöðulögunum

frá 2. jan. 1871 skuldaskifti ís- 
lands og Danmcrkur. I stað alls þess fjár, sem 
vér höfðum sannað, að vér ættum heimting á, 
án þess að það hefði nokkuru sinni verið vé- 
fengt af stjórn Dana með nokkurum ástæðum, 
fengum vér 60,000 kr. árgjald og 40,000 kr. um 
10 ár, er úr því áttu að fara minkandi um 
2000 kr. árlega, unz þær hyrfu með öllu að 30 
ármn liðnum. Vitanlega voru þau úrslit þægi- 
leg Dönum. Það er ávalt þægilegt skuldunauti, 
að geta sagt við þann, er krefur hann um rétt- 
mæta skuld: Eg ætla ekki að borga nema of- 

urlítinn hluta af þvi, sem eg skuldaþér. Enn 
þægilegra er samt aö geta talið sjálfum sér og 
ókunnugum mönnum trú um það, að sá litli 
hluti skuldarinnar, sem goldinn er, sé ekki 
annað en líknarskerfur, sem af hendi sé intur 
við bláfátækan ræfil, er enga réttarkröfu eigi 
til neins. Annað mál er hitt, hve göfugmann- 
legt það er að beita valdinu til þess að útkljá 
skuldaskifti með slikum hætti.
Stöðulaga-yfir- Ut af stöðulögunum samþykti
lysing álþingis alþingieftirfarandiyflrlýsingu:
»1. Að það getur eigi viðurkent, að lög 2. jam 

1871 séu bindandi fyrir Island, eins og þau 
nú liggja fyrir.

2. Að það tekur fyrir Islands hönd á mótí
þeim 30,000 20,000 rd., sem eftir lögum
2. janúar 1871 eiga að greiöast úr ríkissjóði 
Danmerkur í hinn íslenzka landssjóð, en 
getur þar á móti ekki viðurkent, að öll 
skuldaskifti milli ríkissjóðsins og íslands. 
séu þar með á enda kljáð.

3. Að jafnframt og þingið þannig geymir ís- 
landi rétt þess óskertan um framangreind. 
atriði, ræður það allraþegnsamlegast til, að 
um þau verði leitað (eftir nauðsynlegan 
undirbúning) samkomulags við íslendinga. 
á sérstöku þingi hér á landi, er hafi fult 
samþyktaratkvæði fyrir þjóðarinnar hönd«.

Stjórnarslcrárfrum- Stjórnin lagði stjórnar-
vörp 1871 og 1873 skrárfrumvarp fyrir al-

þingi 1871. Þar var 
.æðsta stjórn landsins ætluð dönskum ráðgjafa, 
sem átti að hafa fulla ábyrgð allra sinna stjórn- 
arthafna fyrir hinu danska rikisþingi, svo að 
girt var fyrir alla ábyrgð fyrir alþingi. Þingið 
breytti frumvarpinu, og fekk afsvar, eins og 
áður.

Fyrir þingið 1873 lagði stjórnin ekkert 
stjórnarskrárfrumvarp. Henni þótti þá ekki 
tiltök að semja neitt framar við íslendinga um 
stjórn sjálfra þeirra. Þingið samdi frjálslegt 
frumvarp.

Brýn úrslita-þörf. En þá voru menn farnir 
— Varatillaga að finna til svo afarbrýnn- 

ar þarfar á þvi, að fá að 
minsta kosti einhver bráðabirgða-úrslit þessarar 
deilu, að þingið samþykti varatillögu um það, 
að yrði frumvarpið ekki staðfest, þá gæfi kon- 
ungur á næsta ári (þjóðhátiðarárinu 1874) Is- 
landi stjórnarskrá, er veitti alþingi fult lög- 
gjafarvald og fjárforræði, og væri að öðru leyti 
svo lagað eftir frumvarpi þingsins, sem framast 
mætti verða. Nokkur atriði voru sérstaklega 
tekin fram, sem þinginu virtust bráðnauðsynleg, 
þar á meðal, að stjórnarskrá þessi ákvæði, að 
sérstakur ráðgjafi skuli skipaður fyrir íslands- 



62

mál, sem hafi ábyrgð á stjórnarstörfum sínum 
fyrir alþingi, og að endurskoðuð stjórnarskrá, 
bygð á óskertum réttindum íslendinga, yrði lögð 
fyrir hið fjórða þing, sem haldið yrði eftir er 
stjórnarskráin öðlaðist gildi.

Stjórnarskráin 1874 Árangurinn varð stjórn- 
arskráin frá 5. jan. 1874.

Ekki verður því neitað, að mikið hafði á 
unnist frá því, er oss var ætlað 1851. Fjár- 
forráð landsins hafði alþingi fengið, og löggjaf- 
arvald að nokkuru leyti. Að minsta kosti gat 
ekkert án þess samþykkis orðið að lögum 
landsins, það er ekki kom Danmörk við jafn- 
framt. En mikið vantaði á, að Islendingar 
gætu unað þessum úrslitum. Þeir höfðu ekki 
fengið viðurkenning þess, sem þeir höfðu jafn- 
an fram haldið, að þeir væru frjáls sambands- 
þjóð. Alt samband þeirra við Dani var ákveð- 
ið af dönsku valdi. Þeir höfðu ekki fengið 
innlenda stjórn, sem þeir höfðu jafnan krafist 
að fá. Þeir höfðu ekki einu sinni fengið sér- 
stakan ráðgjafa, til þess að standa fyrir sínum 
málum, heldur brot úr dönskum ráðgjafa, sem 
var háður ríkisþinginu, en allsendis óháður al- 
þingi, og gat lagst undir höfuð með mörgum 
hætti að framkvæma vilja þess.

VI.
Breytinga- Á alþingi 1875 bólaði þegar á 
hugur 1875 óánægju með stjórnarfyrirkomu- 

lagið, þó að liægt væri farið.
Þingdeildirnar sendu konungi hvor sitt ávarp.. 
I báðum ávörpunum var tekin fram sú von7 
að konungur reyndist fús á að saraþykkja þær 
breytingar á stjórnarskránni, sem reynslan sýni,. 
að þörf verði á. Og í þeim báðum var sér- 
staklega bent á þá nauðsyn, að staða Islands- 
ráðherrans væri óháð ráðaneytisbreytingum í. 
Danmörk.

Fyrirspurn um rikis- En meira var samt vert'- 
ráðssetu ráðherrans um umræður, sem fóru. 

fram i neðri deild rétt 
fyrir þinglok. Frá Benedikt Sveinssyni kom sú. 
fyrirspum til landshöfðingja, »hvort það væri 
samkvæmt stjórnarskrá íslands, að ráðgjafi þcss,. 
sem slikur, sæti í ríkisráði Dana«.

Landhöfðingi svaraði fyrirspurninni játandi, 
kvað það leiða af því ákvæði stöðulaganna, að*  
ísland sé óaðskiljanlegur hluti Danaveldis, að 
ráðgjafinn eigi sæti i því ráði, sem skipað er 
fyrir ríkið i heild sinni. En stjórnarskrá Is- 
lands sé beint á þeim lögum bygð.

Spyrjandi komst að alt annari niðurstöðu. 
Hann neitaði því, að þetta fyrirkomulag værí 

afleiðing af stöðulögunum. »Danaveldi« væri 
ekki hið sama sem »Danmerkur riki«. En ríkis- 
ráðið sé stofnun, er bundin sé við verksvið 
.grundvallarlaga Damnerkurríkis. Auk þess sé 
ísland hluti Danaveldis »með sérstökum lands- 
réttindum«, og samkvæmt þvi hafi það »löggjöf 
;sma og stjórn út af fyrir sig«. En ekki verði 
með nokkuru móti sagt, að ísland hafi löggjöf 
og stjórn út af fyrir sig, ef ráðgjafi þess eigi 
sæti i rikisráðinu. Ekki samrýmist það fyrir- 
komulag heldur þeim fyrirmælum stjórnarskrár- 
innar, að konungur láti ráðherra íslands hafa 
með höndum framkvæmd hins æðsta valds yfir 
sérmálum landsins. Né heldur þeim fyrirmæl- 
um, að hann hafi ábyrgð á því, að stjórnar- 
:skránni sé fylgt. Fyrirkomulagið sé líka gagn- 
.stætt grundvallarlögum Dana, því að eftir þeim 
hafi rikisráðið enga heimild til þess að gera 
Táðstafanir um mál, er liggja utan við það 
réttarsvið, sem afmarkað er með grundvallar- 
lögunum. En væri stjórnarstaða íslands reist 
á gildi grundvallarlaganna hér á landi, þá væri 
•ekki unt að reisa hana á stöðulögunum, né á 
:stjórnarskránni, því að með hvorugt hafi verið 
farið sem grundvallarlagabreyting, og hvorug 
þaú lög væru þá annað en markleysa.

Alþingi mótmœlir í umræðulok var samþykt 
rikisráðssetunni að taka fyrir næsta mál á 

dagskránni, »í þvi trausti, að stjórnin, samkvæmt 
gildandi stjórnarlögum íslands, sjái svo fyrir, að 
ráðgjafi íslands i málum þeim, er varða það 
sérstaklega, ekki sitji i ríkisráði Dana«.

Stjórnarslcrárbreyt- Þessa leiðina varð ekkert
ingar ihugaðar komist. Stjórnin setti þar

þvert nei fyrir. Og al- 
þingi hóf ekki máls á þessu efni aftur að sinní.

Stjórnin varð ekki við þeim tilmælum sið- 
asta ráðgjafarþingsins (1873), að leggja fyrir 
þingið endurskoðaða stjórnarskrá á fjórða þingi 
eftir er stjórnarskráin öölaðist gildi. En neðri 
deild alþingis 1881 kaus nefnd til þess að íhuga 
stjórnarskrárbreytingar. Sú nefnd samdi frum- 
varp. En ekki tókst að leiða málið til lykta á 
þinginu. Aftur var reynt 1883. En það fór á 
sömu leið.

Landstj óra-frum- 
varp samþykt

Árið 1885 samþykti alþingi 
nýtt stjórnarskrárfrumvarp. 
Svo mikið fylgi hafði mál- 

ið, að i efri deild greiddi að eins 1 þingmaður 
atkvæði gegn því, en 5 i neðri deild.

Mergurinn málsins, að þvi er til hinnar 
æðstu stjórnar. kom, var. sá, að hún skyldi 
fengin i hendur landstjóra, skipuðum af kon- 
ungi, með aðsetur i landinu sjálfu. Hann átti 
að hafa vald til þess að ráða þeim málum til 

5

lykta i umboði konungs, sem konunglegs sam- 
þykkis þurfa — að fáeinum undanteknum. Og 
liann átti að taka sér ráðgjafa og láta þá fram- 
kvæma vald sitt og hafa ábyrgð á stjórnarstörf- 
uiium fyrir alþingi.

Afsvar stjórn- Þessu frumvarpi svaraði stjórn-
arinnar in með konunglegri auglýsing

2. nóv. 1885. Þar var sagt, 
að með þessu móti yrði ísland i raun og veru 
leyst úr öllu sambandi við ríkið, þar sem æðsta 
stjórn þess yrði þá falin á hendi stjórnarvaldi 
í landinu sjálfu, er væri óháð annari stjórn 
konungs, og eins ríkisráði hans. En slikt 
fyrirkomulag mundi ríða bág við stjórnarskipun 
rikisins, og gæti ekki samrýmst stöðu Islands að 
lögum sem óaðskiljanlegs hluta Danaveldis. Sú 
lögmælt staða landsins valdi þvi, að hin æðsta 
stjórn Islandsmála, eins og allra mála ríkisins til 
samans, verði að vera í höfuðstað konungs, enda 
sé gengið að því vísu í stöðulögunum. Enn 
fremur fann og stjórnin að þvi, að i frumvarpið 
væri ekki sett nein tilvísun til stöðulagannar 
og taldi hætt við því, að yrði' frumvarpið stað- 
fest í þessu formi, mundi það efla þá skoðun, 
er ráðgjafarþingið 1871 hélt fram, að þau lög 
væru ekki bindandi fvrir ísland. »En slik skoð- 
un fer«, sagði stjórnin, »hreint og beint í bága 
við stjórnarskipun ríkisins, sem bygð er á grund-

vallarlögunum«. Og loks var skírskotad til kgl. 
auglýsingar frá 1874 um það, að með stjórnar- 
skránni væri stjórnarskipunarmál Islands að 
fullu og öllu til lykta leitt, og að með þeim 
lögum séu óskir Islendinga teknar svo til greina, 
sem framast megi verða og samrýmst geti hinni 
gildandi stjórnarskipun ríkisins og íslendinga 
varaðir við því að »eyða tíma, kröftum og fé 
landsins í árangurslausa stjórnardeilu og endur- 
nýjaða baráttu til aö koma fram kröfum, er 
gagnstæðar eru eining rikisins«.

Afdráttarlausara gat afsvaríð naumast ver- 
ið. Alt reist á grundvallarlögum Daria, sem 
íslendingar höfðu jafnan fram haldið og sannað, 
áð ekki tækju til þeirra. Og ekki að eins 
þessu frumvarpi neitað, heldur og öllum breyt- 
ingum á æðstu stjórn landsins á ókomnum 
tímum.

Landstjóra-frumvarp Ekki lét alþingi sér
samþykt aftur samt segjast við þessar

undirtektir. Aukaþing- 
ið 1886 samþykti frumvarpið óbreytt. Þá urðu 
4 móti þvi i efri deild. En ekki nema 2 í 
neðri deild.

Miðlunin
1889

Á þrem næstu þingum, 1887, 1889 
og 1891, voru stjórnarskrárfrum- 
vörp rædd, og ávalt gert ráð fyrir 

5*  

landstjóra. En á engu þessu þingi voru þau 
útrædd. Á þinginu 1889 náði sú miðlun sam- 
þykt beggja deilda, að þætti konungi þau lög, 
er landstjóri hefði staðfest, viðsjárverð, sakir sam- 
bands íslands við Danmörku, þá gæti hann, 
með undirskrift og ábyrgð ráðgjafa Islands, sem 
átti að vera i Kaupmannahöfn, ónýtt staðfest- 
ing landstjórans á þeim lögum, ef hann gerði 
það innan árs, frá þvi er lögin hefðu verið 
löglega birt á Islandi. En þessari miðlun hafn- 
aöi mikill meiri hluti landsmanna. Þeim þótti 
gengið of nærri rétti sinum sem frjálsrar sam- 
bandsþjóðar með þessu fyrirkomulagi, sem vit- 
anlega var sniðið eftir brezkri nýlendufyrir- 
mynd. Og frá stjórninni kom ekki nokkurt 
orð í þá átt, að þetta væri fáanlegt.

Landstjóra-frumvarp Árin 1893 og 1894 sam- 
samþykt tvisvar enn þykti alþingi enn af 

nýju stjórnarskrárfrum- 
vörp, lik þeim, sem samþykt höfðu verið 1885 
og 1886. Þá var ekki einu sinni haft svo mik- 
ið við alþingi að svara þvi öðru en því, að 
frumvarpinu væri synjað konungsstaðfestingar 
af þeim ástæðum, sem áður hefðu verið kunn- 
gerðar.

Hl reynd á stjómar- Nú var landsmönnum 
fyrirlcomulaginu auðsætt að ekki var

unt að komast lengra þessa leið. Að hinu leyt- 
inu þótti þeim ekki við það komandi, að láta 
kröfur sínar liggja í þagnargildi. Einkum og 
sérstaklega fyrir þá sök, að fyrirkomulagið var 
farið að reynast svo illa. Eftir þvi sem lands- 
mönnum óx hugur og framkvæmdarþrá, varð 
samvinnuleysið með þinginu og ráðgjafanum i 
300 milna fjarlægð tilfinnanlegra. Lögum, sem 
þingið bar mjög fyrir brjósti, var hvað eftir 
annað synjað staðfestingar. Og svo mikill 
skortur var á allri stjórnarforgöngu i framfara- 
málum landsins, að allir fundu, aö hér var um 
verulegt mein að tefla. Þing þjóðarinnar óvirti 
stjórnin með margvíslegum hætti. Og óvildin 
gegn henni magnaðist ár frá ári. Lakara 
smánarheiti völdu menn ekki andstæðingum sín- 
um en það að nefna þá stjórnarmenn. Og engan 
áburð var mönnum annara um að fá af sér 
þvegið en þann, að þeir væru stjórninni hlyntir.

Þiugsálylct- A þinginu 1895 varð þaö að ráði,
unin 1895 að hætta við að samþykkja

stjórnarskrárfrumvarp enn af 
iiýju. I þess stað var samþykt þingsályktun 
um stjórnarskrármálið. Þar var lýst yflr því, 
að þingið haldi fast við sjálfstjórnarkröfur ís- 
lands, eins og þær höfðu komið fram á undan- 
förnum þingum, og skorað á stjórnina að taka 



70

Meðmœli lands- 
höfðingja

þær til greina. En sérstaklega var skorað á 
hana að hlutast til um:

1. Að sérmál íslands yrðu ekki borin upp 
í ríkisráðinu;

2. Að maðurinn,. er bæri ábyrgð á hinni 
æðstu stjórn islenzkra sérmála, yrði hér búsett- 
ur, innlendur maður, er mætti á alþingi, og að 
neöri deild alþingis gæti ávalt komið fram 
ábyrgð á hendur hönum;

3. Að sérstakur dómstóll hér á landi, skip- 
aður innlendum mönnum, dæmi i þeim málum, 
er neðri deild alþingis eða konungur lætur höfða 
gegn þessum manni, er. ber ábyrgð á æðstu 
stjórn landsins.

Fulltrúi stjórnarinnar á al- 
þingi og æðstur embættis- 
maður hennar hér á landi, 

landshöfðingi, mælti með verulegum atriðum í 
þessari þingsályktun: að sérmál Islands yrðu 
ekki borin upp i ríkisráðinu, að skipaður yrði 
fyrir ísland sérstakur ráðgjafi, er mætti á al- 
þingi, og að ráðgjafi Islands bæri ábyrgð gagn- 
vart alþingi ekki að eins á því, að stjórnar- 
skránni væri fylgt, heldur og á embættisrekstri 
sínum yfirleitt.

Meðmæli landshöfðingja með þvi að taka 
sérmál Islands út úr ríkisráðinu vöktu mjög 
mikla athygli hvarvetna. Hann hélt þvi fram í 



71

bréfi sinu til ráðgjafans, að ekki að eins 1. gr. 
stjórnarskrárinnar, sem mæli svo.fyrir, að land- 
ið hafi löggjöf sina og stjórn út af fyrir sig i 
sérmálunum, heldur og 2. gr., sem segi, að kon- 
ungur hafi vald yfir öllum hinum sérstöku mál- 
efnum Islands og láti ráðgjafann fyrir Island 
framkvæma það og 3. g*r.,  að ráðgjafinn hafi 
ábyrgð á því, að stjórnarskránni sé fylgt, virð- 
ist helzt gera ráð fyrir þvi, að konungur út- 
kljái sérmál Islands með aðstoð Islandsráðgjaf- 
ans eins, án þess að aðrir ráðgjafar konungs 
geti haft nokkur áhrif á þær ráðstafanir. En 
ekki verði hjá slíkum áhrifum komist, að minsta 
kosti að forminu til, meðan þessi málefni séu 
lögð undir atkvæði rikisráðsins.

Þar á móti lagði landshöfðingi móti því, 
að ráðgjafinn yrði búsettur á Islandi, með þvi 
að annað væri óhugsanlegt en að hann væri 
við hlið konungs og ætti heima i Kaupmanna- 
höfn, og að sérstakur dómstóll yrði skipaður 
hér á landi, sá er þingsályktunin fór fram á.

Svar stjórn- Stjórnin svaraði alþingi i bréfi 
arinnar til landshöfðingja dags. 29. maí

1897. Hún synjaði öllum kröf- 
um þingsályktunarinnar.

Um þá skoðun, að sérmál Islands eigi að 
réttu lagi ekki að bera upp i rikisráðinu, segir 
stjórnin, að hún stafi af misskilningi á stööu- 

lögunum og stjórnarskránni og »sambandi þess- 
ara laga við hinn sameiginlega grundvöll sinn, 
grundvallarlög hins danska rikis«. Þetta 
ákvæði hafi verið óþarft i lögunum fyrir þá 
sök, að það felist samkvæmt grundvallarlögun- 
um beint í hugmyndinni ráðgjafi, aö hann skuli 
eiga sæti i rikisráðinu og bera upp i þvi öll 
þau lög, er heyri undir verkahring hans, og 
allar mikilvægar stjórnarathafnir. Ur þvi að 
æðsta stjórn islenzkra sérmála í Kaupmanna- 
höfn sé falin á hendi íslenzkum ráögjafa, þá sé 
staða hans að sjálfsögðu að því leyti hin sama 
sem annarra ráðgjafa rikisins, og stjórnarstörf 
hans verði að framkvæmast eftir sömu reglum 
og samráði, eins og stjórnarstörf annarra 
ráðgjafa konungs. Með því fyrirkomulagi, sem 
fram á sé farið af alþingi, væri Island leyst 
úi' ríkissambandinu, »en það væri jafn-skaðlegt 
bæði fyrir ísland og ríkið i heild sinni, eins og 
það væri og ósamræmilegt hinni gildandi stjórn- 
arskipun ríkisins og hinni stjórnlegu stöðu ís- 
lands sem ófráskiljanlegs hluta Danaveldis«.

Um flutning ráðgjafans til Islands segir 
stjórnin, að engar sannanir þurfi þess, að slíkt 
geti ekki komið til mála. Og jafn-ríkt er kveð- 
ið að orði um ábyrgðardómstól þann, er þingið 
fór fram á, sagt, að hann geti ekki komiö til 
tals. Um aðrar ráðstafanir, þær er lands- 
höfðingi mælti með, gerir stjómin ekki ráð fyr- 

vanirTilboð stjóm- 
arinnar 1S97 

ir, að i þær út af fyrir sig mundi þykja 
varið. Og fyrir því neitar hún að taka 
að nokkuru leyti til greina.

neitfr 
málið-

málum íslands.
vert á því, að jafnframt bréfi þvi, 
skýrt í niðurlagi kaflans hér á undan, kom tiL 
þingsins 1897 stjórnarbótar-tilboð frá stjórninnL 
Einum alþingismanni, dr. Valtý Guðmundssynir 
hafði tekist að vinna nokkurn svig á stjórninni,. 
eftir að þetta bréf hafði verið samið.

Tilboðið var þetta: a ð skipaður yrði fyr- 
ir Island sérstakur ráðherra, sem hefði ekki 
öðrura stjórnarstörfum að gegna og skildi og tal- 
aði íslenzka tungu; a ð ráðherrann mætti á al- 
þingi; og að hann bæri ábyrgð á allri stjórn- 
arathöfninni.

VII.
Ekki voru Islendingar 
sérstaklega mikilli stefnufestu. 
hjá stjórninni i Danmörk í 
Samt furðuðu raenn sig tölu- 

sem frá er

Landsmenn Um þad skiftust landsmenn nú i 
skiftast tvo flokka, hér um bil jafnstóra, 

að þvi er bezt veröur séö, hvort 
þiggja skyldi þetta tilboö eða hafna þvi.

Jfeðmœli Þeim, sem héldu því fram, að 
þiggja bæri tilboðið, var það ðll- 

um Ijóst, að hér væri ekki að tefla um stjórn- 
arskrárbreytingu, sem nokkur líkindi væru til 
að Islendingar mundu sætta sig við til lang- 
frama. En að hinu leytinu þótti þeim þetta 
svo mikilvægar umbætur, að þeim væri ekki 
sláandi úr hendi sér. Þeir lögðu aðaláherzluna 
á það, hve ótækt stjórnarfarið væri. Og þeir 
-gerðu sér vonir um, að nokkuð mundi það lag- 
ast, nokkur samvinna mundi komast á með 
stjórn og þingi, ef ráðherrann væri íslendingur, 
hefði ekki öðrum stjórnarstörfum aö sinna en 
íslandsmálum og mætti á alþingi. Ekkert var 
þeim fjær skapi en að afsala sér nokkuru af 
þeim réttindum, er þjóðin hafði gert tilkall til. 
Þeir hugsuðu sér þessa stjórnarskrárbreyting 
•eins og nýjan kastala, sem þeir ynnu i barátt- 
unni. Og þaðan hugðust þeir að leggja undir 
.sig nýtt réttindasvið.

Mótspyrna Mótspyman gegn frumvarpinu var 
sótt af miklu kappi. Og aðal- 

mótbáran var sú, að ráðherranum væri ætlað 

að sitja i ríkisráðinu, þó að það væri hvergi 
nefnt. Sá flokkurinn, sem gegn frumvarpinu 
reis, vildi alls ekki semja um neina stjórnar- 
skrárbreyting á þeim grundvelli. Sumpart 
vegna þeirra áhrifa, sem ríkisráðið kynni að 
hafa á úrslit íslenzkra mála og rikisráðseta Is- 
landsráðgjafans á ábyrgð hans. Sumpart og 
einkum vegna þess, að flutningur Islandsmálaí 
rikisráðinu væri sýnilegt tákn þeirrar innlimun- 
ar, sem Danir höfðu jafnan sótt fast og Islend- 
ingar jafnan mótmælt. Flokkurinn vildi ekki 
valda nokkurri átyllu þess, aö farið yrði að 
halda, að Isleudingar væru i þvi efni farnir að 
slaka til.

3tjórnartilboð- 
ið d þingi

Svo megnri mótspyrnu sætti 
málið í byrjun i neöri deild, 
að 10 þingmenn greiddu þar 

atkvæði gegn þvi að setja nefnd i það og gera 
þinginu kost á að hugleiða það. Samt náöi 
frumvarpið samþykki deildarinnar með 19 sam- 
hljóða atkvæðum — en með þeirri viðbót, að 
»lög þau og stjórnarathafnir, er snerta sérstök 
málefni íslands, skuli ekki borin upp i hinu 
danska rikisráði eða lögð undir atkvæði þess«. 
Efri deild sá, að þetta var sama sem að hafna 
tilboðinu, feldi burt ákvæðið um rikisráðið, og 
samþykti frumvarpiö að öðru leyti með óveru- 
legum breytingum. En til þess, að skoðun 

hennar á flutningi sérmála vorra i rikisráðinu 
yrði ekki misskilin, ætlaði hún að samþykkja 
þingsályktun gegn honum, en lét sér nægja rök- 
studda dagskrá, þegar útséð var uni frumvarp- 
id i neðri deild. Þar var það felt, þegar mál- 
ið kom þangað aftur, með 13 atkv. gegii 10. 
Meiri hlutanum þótti ekki við þvi lítandi, þeg- 
ar ríkisráðsákvæðið var farið. Og jafnvel full- 
trúi stjórnarinnar sjálfrar réð þinginu frá því 
að þiggja breytinguna með þessum kostum.

Aftur var reynt að ná samkomulagi um 
málið á alþingi 1899, einkum með því að 
tryggja betur en áður mátt þingsins andspænis- 
ráðberranum. En það tókst ekki. Neðri deild 
feldi frumvarpið frá nefnd og 2. umræðu með 
11 atkv. gegn 11.

Flutningur 
sérmálanna 
i rikisráðinu

í deilunum um þetta frumvarp- 
var flutningur sérmála vorra í 
ríkisráðinu mikið ræddur. For-
mælendur frumvarpsins könn- 

uðust við það, að hann færi fram alveg ólög- 
lega. Hann væri ekki heimilaður i stjórnar- 
skrá landsins. Hann hlyti að fara fram eftir 
dönskum grundvallarlögum. Og grundvallarlög- 
in kæmu ekkert sérmálum vorum við. En við 
þetta gætum vér ekkert ráðið, meöan litið væri. 
á málið í Danmörku eins og raun bæri vitni 
um. Að hinu leytinu væru engar líkur til þess 

að flutningur sérmálanna i rikisráöinu, sem færi 
fram án lagaheimildar, hefði að jafnaði nein 
veruleg áhrif á úrslit málanna. Fyrir því væri 
skynsamlegt af oss að láta málið liggja 
milli hluta, þangað til annaðhvort skoðanir 
Dana ámálinu breyttust, eða reynslan sannaði, 
að fyrirkomulagið væri óhæft vegna afskifta 
hinna dönsku ráðherra af sérmálunum eða sakir 
■einhvers annars, sem fyrir kynni að koma.

Sumir þeirra manna, sem vildu fá frum- 
varpinu framgengt, litu nokkuð annan veg á 
jsetta mál. Þeir hugsuðu sem svo: Meðan vér 
getum ekki fengið Dani til þess að kannast við 
það, að vér séum frjálst sambandsland, — og 
á þvi eru engar horfur að svo stöddu, — eig- 
um vér að líta á setu ráðherra vors i ríkisráð- 
inu sem hlunnindi og réttindi, svo framarlega 
sem skoðanir og framkoma ráðherrans eru i 
samræmi við vilja alþingis. Þá hefðum vér 
mann þar, sem talað gæti máli voru og haldið 
fram rétti vorum, ef þörf gerðist. Vér gætum 
■ekkert við það ráðið, hvað tekið væri til um- 
ræðu i rikisráðinu. Aldrei gæti það orðið oss 
tjón, að eiga þar fulltrúa. En svo gæti farið, 
að það yrði oss gagn.

Þessar umræður höfðu mikil áhrif á hugi 
manna. Lika þeirra, sem voru frumvarpinu 
andvigir, Mótspyrnan gegn ríkisráðsetu ráð- 
herrans dofnaði. En mótspyrnan gegn^frum- 

að þeir, sem henni höfðu haldið uppi, sæju sór 
fært að láta undan. Að hinu leytinu fundu 
þeir, alveg eins vel og allir aðrir, að ástandið 
var óþolandi. Fyrir þvi snerist nú barátta 
þeirra að því, að fá stjórnina inn í landið, hvað 
sem rikisráðinu liði.

Þreyta Umræðurnar i landinu snerust frá 
hinum eiginlegu landsréttindum vor- 

um og að stjórnarfyrirkomulaginu sjálfu. Menn 
voru orðnir sárþreyttir á þvi að etja kappi við 
Dani. Allir hugsuðu mest um það, að komast 
einhvern veginn út úr verstu ógöngunum, þeim 
er sýnilega gerðu framfarabrautina ófæra.

Stjórnarskrár- 
breyting sam- 
þykt 1901

A alþingi 1901 voru þeir i 
meiri hluta i báðum deildum, 
sem samþykkja vildu frum- 
varpið, þótt mjög væri sá 

meiri hluti veikur í neðri deild, ekki nema 2 
atkv. umfram. Um þingtímann varð sú merki- 
lega breyting i Danmörk, að vinstrimenn kom- 
ust til valda. Menn gerðu sér þvi vonir um, 
að takast mundi að komast að einhverjum betri 
samningum en frumvarp þetta var reist á. En 
enginn kostur var á að ná samkomulagi á 
þinginu um breytingar á frumvarpinu, vegna 
þess, að mönnum var ókunnugt um, hvemig 

hin nýja stjórn mundi taka i málið. Og menm 
þorðu ekki að hleypa málinu í neina hættw 
meö þvi að leggjast undir höfuð að senda frum- 
varp. Svo frumvarpið var samþykt. En meiri 
hlutinn i efri deild setti inn i ávarp til kon- 
ungs þá yfirlýsing, »að sú skoðun sé enn rik- 
jandi hjá þjóð vorri, að stjórnarskipun Islands- 
sé þá fyrst komin í það horf, er fullkomlega 
samsvarar þörfum vorum, þegar æðsta stjórn 
landsins i hinum sérstaklegu málefnum þess er- 
búsett hér á landi«.

Stjórnin býður 
rdðherra búsett- 
an hér d landi

landi. Ekkert

Stjórnin tjáði sig fúsa á að' 
samþykkja frumvarpið. Og' 
i viðbót bauð hún, að ráð- 
herrann yrði búsettur hér á 

var á það minst, að inn í hið-
væntanlega stjórnarfrumvarp ætti að setja 
nokkurt ákvæði um, að íslandsmál ætti að> 
flytja fyrir konungi í rikisráðinu.

Skilyrði hér- 
lendrar bú- 
setu rdðherra

En sú varð samt raunin ár 
þegar frumvarpið kom um 
sumarið 1902, svo sem kunn- 
ugt er. Og jafnframt fylgdi 

frumvarpinu sá boðskapur, að ef nokkuru yrði 
i þvi breytt, mundi það ekki verða staðfest af 
konungi. Með öðrum orðum: íslendingar gáta 
ekki fengið ráðherra sinn búsettan hér á landi 

með öðrum kosti en þeim, að þeir settu inn i 
stjórnarskrá sína ákvæði um, að sérmál þeirra 
.skyldi flytja i rikisráðinu.

Að þessum kostum gekk alþingi. Frum- 
varp stjórnarinnar var samþykt á báðum þing- 
unum 1902 og 1903. En alþingi gerði það með 
alveg sérstökum skilningi.

Skilningur Það samþykti frumvarpið með
.alþingis þeim skilningi, að Danir hefðu

horfið frá sínum fyrri kenningum
um stjórnarstöðu Islands i rikinu, gildi grund- 
vallarlaganna á íslandi, setu Islandsráðgjafans 
i rikisráðinu samkvæmt grundvallarlögunum og 
ábyrgð Islandsráðgjafáns fyrir rikisþingi Dana 
samkvæmt grundvallarlögunum.

Það samþykti frumvarpið með þeim skiln- 
ingi, að ráðherrann ætti sæti i rikisráðinu ein- 
göngu eftir stjórnarskrá Islands, og fyrir því 
væri seta hans þar alíslenzkt löggjafaratriði.

Það samþykti frumvarpið með þeim skihi- 
ingi, að rikisráðið verði »að nokkuru leyti is- 
lenzk stofnun«, eins og Kristján Jónsson yfir- 
•dómari komst að orði i ritgjörð sinni i Andvara 
1903. »Það lýtur bæði grundvallarlögunum og 

: stjórnarskrá vorri. Forsæti hefir konungur 
Danmerkur og konungur Islands; i því sitja 
ráðgjafar eftir grundvallarlögunum og ráðgjafi 
■eftir stjórnarskrá íslands; þeir hafa hvorir um 

sig sitt lögmælt verksvið, og þeir bera hvorir 
um sig ábyrgð eftir sínum stjórnarlögum, þeim 
er þeir eiga að hlýöa«.

Hafnarför Vitanlega má um það deila,
Jóns Jenssonar hvort Islendingar hafi haft 

nokkura verulega ástæðu til 
þess að búast við því, að Danir mundu skilja 
hið nýja fyrirkomulag þennan veg. Jón Jens- 
son og aðrir Landvarnarmenn mótmæltu því 
ávalt. Og óneitanlega hefðu svör þau, er Jón 
Jensson fekk i Kaupmannahöfn sumarið 1903, 
átt að gera menn varkára. Hann fór á fund 
íslandsráðherrans þáverandi, hr. Albertis, fyrir 
hönd skoðanbræðra sinna Landvarnarmanna 
og með meðmælabréf frá flokksstjórn Fram- 
sóknar-flokksins, til þess að leita ótviræðrar 
vitneskju um þaö, hvernig stjórnin liti á stöðu 
íslands í ríkinu samkvæmt hinu nýja fyrir- 
komulagi. En ráðherrann þverneitaði að svara 
nokkurum spurningum þar að lútandi. Þar á 
móti var prófessor H. Matzen opinskárri: »Hann 
taldi það eigi geta verið neinum vafa undir- 
orpið, enda vteri því ekki neitað af neinum, að 
sæti í rikisráðinu ættu að eins þeir ráðgjafar, 
er væru skipaðir samkvæmt grundvallarlögun- 
um og bæru ábyrgð fyrir rikisþingi Dana. Is- 
landsgjafinn gæti þá því að eins verið i rikis- 
ráðinu, að hann væri slikur danskur grund- 

6

yallarlagaráðg'jafi. Og stjórnarskipun þá, er 
Island þá hefði, kvað hann verða nýlendu- 
stjórnarskipun« (Ingólfur I, 19).

Málsbœtur En hvað sem um það kann að 
mega segja, að Islendingar hafi 

að þessu sinni ætlað Dönum of mikið frjáls- 
lyndi, þá hafa þeir að minsta kosti það sér til 
málsbóta, að þeir menn hér á landi, sem hand- 
gengnastir voru dönskum valdhöfum, héldu af 
miklu kappi að þjóðinni ‘ þeim skilningi, sem 
áður hefir verið gerð grein fyrir. Frásögnin 
um utanför Jóns Jenssonar kom ekki fyrir al- 
menningssjónir fyr en töluvert var komið fram 
á þing 1903. Þá var málið komið svo langt, 
aö þingmönnum veitti eðlilega afarörðugt og 
þótti i meira lagi ófýsilegt að fara að breyta 
frumvarpinu, tefla á tvær hættur um búsetu 
ráðherrans hér á landi og lengja enn stjórnar- 
málsbaráttuna um hver veit hve langan tima. 
Menn voru orðnir sárþreyttir í þessari löngu 
baráttu, sem háð hafði verið látlítið um meira 
en hálfa öld. A þeim þreytutímum lagðist frið- 
ar og sáttgirnilogn yfir landið. Menn vildu 
ætla Dönum alt hið bezta. Og sá vilji átti 
vafalaust ríkan þátt í að vekja þann skilning, 
sem menn höfðu á hinu nýja stjórnarfyrirkomu- 
lagi um þær mundir, sem að því var gengið.

En hvað sem það er, hvort xslendingar 
hafa nokkurar gildar ástæður eða málsbætur 
fram að færa í þessu efni, þá er engum blöðum 
um það að fletta, að sá var skilningur þeirra á 
hinu nýja stjórnarfyrírkomulagi, sem vér höfum 
frá skýrt. Til þess að fá órækar sannanir þess,

þarf ekki annað en lita i umræður og skjöl 
þinganna 1902 og 1903 og ritgjörðir ýmissa 
hinna helztu raanna beggja þingflokkanna, þar 
á meðal Hannesar Hafsteins ráðherra, Klemenz 
Jónssonar landritara og Kristjáns Jónssonar yfir- 
dómara.

Undirslcrift for- 
sœtisrdðherrans

Jafn-ómótmælanlegt er hitt, 
að Danir létu ekki á sér 
standa að leiðrétta þennan 

skilning jafn-skjótt sem breytingunum á stjóm- 
arfyrirkomulaginu hafði fengist framgengt. 
Fyrsta verkið, samkvæmt hinni nýju stjórnar- 
skrá, var að skipa þann ráðherra íslands, sem 
átti að eiga heimili hér i Reykjavík. Og hann 
var skipaður með undirskrift forsætisráðherrans 
danska. Þegar það fréttist, sló óhug á menn 
út um alt land. Engum manni gat dulist, að 
annaðhvort var verið að leika sér að stjórnar- 
skrárbroti, eöa ráðherrann var blátt áfram skip- 
aður samkvæmt grundvallarlögum Dana, eins 
og H. Matzen hafði talið sjálfsagt. Satt er það 
að vísu, að meiri hluti siðasta alþingis fekst 
ekki til að mótmæla þvi atferli. En hve ná- 
kvæmlega alþingi hefir þá farið eftir þjóðar- 
viljanum, geta ókunnugir menn nokkuð markað 
á þvi, að einn þingmaður úr meiri hlutanum, 
mágur ráðgjafans sjálfs, hefir síðan játað það 
frammi fyrir bæði íslenzkum og dönskum þing- 
heimi, að á þessu hlyti að verða breyting, svo 
framarlega sem Islendingar eigi að verða ánægð- 
ir. Kunnugir menn þurfa ekki þeirrar yfirlýs- 
ingar við. Þeir hafa aldrei verið i vafa mn 
vilja þjóðarinnar i þessu efni.

6*

Skilningur Dana d Og alt af öðruhvoru, sið- 
sambandsmdli voru an er stjórnarbreytingin 

komst á, hafa borist hing- 
að i blöðum Dana ummæli merkra manna 
danskra um stöðu vora gagnvart þeim. Viður- 
kent skal það með þakklæti, að sum dönsk blöð 
hafa talað um sjálfstæðismál vort af skilningi 
og góðvild. En miklu meira liefir borið á þeim 
ritgjörðum, er hafa fært oss heim sanninn um 
það, að Danir lita yfirleitt enn á stöðu vora i 
rikinu nákvæmlega eins og áöur. Þeir neita 
rétti vorum til þess að eiga æðsta vald á vor- 
um málum. Þeir tala um danskt drottinvald 
(Overhöjhed) hér á landi. Þeir likja stöðu ís- 
lands við stöðu Amakurs andspænis Danmörku. 
Þeir neita oss um rétt til þess að taka ráðherra 
vorn út úr ríkisráðinu. Þeir neita oss um rétt 
til þess aö hafa islenzkan fána. Þeir neita oss 
um rétt til að senda íslenzka konsúla til annara 
þjóða. Þeir neita oss um rétt til þess að hafa 
sjálfir nokkurn tíma löggæzlu meðfram strönd- 
um vorum. Þeir neita oss um rétt tíl þess að 
ráða því nokkuru sinni, hverjir hafi rétt inn- 
borinna manna á voru eigin landi. Þeir neita 
oss um rétt til þess að konungur vor nefni sig 
konung Islands. Alt þetta og margt fleira þessu 
líkt höfum vér fengið að lesa i nokkurum af 
helztu blöðum Danmerkur, ritáð af nokkurum 
helztu mönnum Dana.

VIII.
Frjálst sam- Nú vilja íslendingar ekki una 
bandsland þessu lengur. /Ið minsta kosti 

teljuni vér óhætt að fullyrða 
það um alla Þjóðræðismenn og- alla Landvarnar- 
menn og um nokkurn hluta Heimastjórnar- 
flokksins.

Nú vilja þeir taka málið frá rótum og fá 
það útkljáð þann veg, að ekki verði um deilt., 

Nú er ekki baráttan um það að afstýra 
því, að danskur ráðherra skrifi undir skipun 
ráðherra vors, þó að það geti auðvitað ekki 
komið til nokkurra mála, eftir vorri skoðun.

Nú er ekki baráttan um það, að ná ráð- 
herra vorum út úr ríkisráðinu, þó að það geti 
auðvitað ekki heldur komið til nokkurra raála, 
eftir vorri skoðun, að hann verði þar eftirleiðis.

Nú er baráttan því siður um neitt sérstakt 
fyrirkomulag á stjórnmálum vorum. Það teljum 
vér Dönum óviðkomandi.

Nú cr baráttan um grundvöllinn sjálfan.
Nú er baráttan 'um það, að Island verði 

viðurkent það, sem Islendingar hafa jafnan talið 
það vera, þegar þeir hafa nokkuð getaö um 
það mál hugsað, það sem það hefir ávalt verið 
aö réttu lagi og er enn:

Frjálst sambandsland
Það er ekkert samningsatriði nú. Það er 

undirstaða allra samninga. A annari undirstöðu 
viljum vér alls ekkert semja um sambandsmál 
vort.

Undir þessa kröfu hafa nær því öll blöð 
landsins skrifað. Og þó að í bili hafi komið 

fram nokkuð skiftar skoðanir um, hvað í þess- 
ari kröfu væri fólgið, þá er engin hætta á öðru 
en að þjóðin kenni stjórnmálamönnunum að 
verða sammála i þessu efni, ef heilbrigð skyn- 
semi,getur ekki kent þeim það.

I hugmyndinni frjdlst sambandsland er það 
fólgið, að vér höfum konung með Dönum.

I hugmyndinni er það jafnframt fólgið, að vér 
eigum æðsta vald á öllum vorum málum sjálfir.

Hitt er samningsatriði, hver þeirra mála 
vér felum Dönum. En Danir hafa þau þá með 
höndum fyrir þá sök eina, að vér felum þeim 
þau. Og þeir hafa þau ekki lengur með hönd- 
um en um semst á báðar hliðar.

Með þessu móti er ísland frjálst sambands- 
land Danmerkur. En með engu öðru móti.

Sjálfsagt er, að Danir fái endurgoldinn þann 
kostnað, sem þeir hafa við það að reka erindi 
vor, hvort þau eru nú utanríkismál, strandvarnir 
eða annað. En jafn-sjálfsagt er hitt, að þeir 
kannist við réttmætar skuldir sínar við þetta 
land og standi skil á þeim. Urslit stöðulaganna 
á þvi máli könnumst vér ekki við, eins og vér 
yfirleitt könnumst ekki við gildi þeirra laga.

Þetta er ekki nein ný stefna. Þetta er 
nákvæmlega sama stefnan, sem haldiö var 1851, 
sama stefnan, sem allur þorri Islendinga hefir 
ávalt síðan játað sig vilja halda. Þetta er sú 
stefna. að halda uppi þeim sambandsréttindum, 
sem land vort hafði, þegar það gekk í samband 
við annað land, og hefir aldrei afsalað sér.

Til frjálslyndra ocj Vér snúum raáli voru til 
réttsýnna Dana allra frjálslyndra og rétt- 

sýnna manna i Danmörk. 

Vér bendum þeim á, að þjóð þeirra hefir á liðn- 
um timum mikiö gert á hluta vorn. Vér gef- 
um þeim að sjálfsögðu ekki sök á því. En vér 
bendum þeim á, að nú er tími til þess að bæta 
fyrir syndir feðranna. Og bæturnar, sem fram 
á er farið, eru engar aðrar en þær, að þeir 
haldi ekki fyrir oss sögulegum og eölilegum 
rétti vorum.

Vér bendum þeim á, að vér erum sérstök 
þjóð. Að vér höfum lifað þjóðlifi út af fyrir 
oss um 10 aldir. Að v.ér tölum sérstaka tungu. 
Að vér eigum sérstakar bókmentir. Aö hugs- 
analíf vort og þjóöhættir — þjóðernið alt — er 
sérstakt. Að vér eigum heima í fjarlægð frá 
þeim, sem nemur hundruðum milna. Og vér 
spyrjum þá, eins og bræöur vora, hver sann- 
girni þeim virðist mæla með þvi, að þeir drotni 
yfir oss með nókkurum hætti.

Vér béndum þeim á, aö vér erum minsta 
þjóð heimsins. Aö vcr getum aldrei beitt of- 
beldi við nokkura þjóð. Aö vér eigum engin 
önnur vopn en vopn skynseminnar, sanngirn- 
innar og sannleikans, hvaö sem fyrir oss kann 
að konia. Og vér spyrjum þá, hvort þeim 
finnist nokkur hætta stafa af því, að vér fáum 
að njóta þeirrar sjálfstæöi, sem vér eigum sögu- 
legan og eðlilegan rétt á.

Vér bendum þeim á, að megn óánægja er 
í landinu út af því, hve lengi oss hefir verið 
fyrirmunað að ná rétti vorum, hvað sem aðrir 
kunna að segja þeim um það efni. Að vér 
göngum að því vísu, aö þeirrar óánægju kenni 
i löggjafar- og landstjórnarmálum vorum, áður 
en langt líður, ef ekki er bót á ráðin. Að til- 
hneigingar til algerðs skilnaðar viö Danmörk 

með einhverjum hætti magnast að kalla má 
claglega med þjóðinni. Og' vér spyrjum þá, 
hvort þeir geti ekki hugsaö sér aðra stefnu 
hættulegri en þá, að láta þessa þjóð njóta rétt- 
ar síns.

Til 'konungs vors Og að lokum snúum vér 
niáli voru til konungs vors.

Föður háns unnu allir Islendingar heitt. Og af 
engu verður annað ráðið en að hann sé lík- 
legui\ til þess að njóta hinnar sömu ástsældar 
meö íslendingum. Framkoma hans sjálfs, siðan 
er hann tók við ríki, bendir ótviræðlegalega i 
þá átt. Vér vituni, að enginn einn maður á 
jafn-mikinn kost á að styðja oss í þessu máli 
eins og hann. Og vér treystum þvi fyllilega, < 
að í öllum löndum hans sé engimi maður, sem 
meiri tilhneiging hafi til þess að láta oss njóta 
sanngirni og réttar en hann. Víst er um það, 
að með því að veita málstað vorum sinn ómet- 
anlegan stuðning mundi rhami hann tryggja sér 
ástsæld í hugum allra Islendinga um aldur og 
æfi. Og sé nokkurs um það vert fyrir Dan- 
mörk, að tryggja eðlilegt og sanngjarnt samband 
sitt við Island, tengja hugi manna i báðum 
löndunum bræðraböndum, þá er hér sannarlega 
konunglegt yerk fyrir höndum, eigi að eins frá 
sjónarmiði Islands, heldur og frá sjónarmiði 
Danmerkur.




